དཔྱད་གཞི་འདི་ཉིད་བོད་ལྗོངས་སྒེར་རྩེ་རྫོང་སློབ་གསོ་ཅུས་ཀྱི་སློབ་དཔྱོད་ཁང་གི་ཁོངས་མི་ཟླ་བ་ཚེ་རིང་དུ་འབོད་པས་བསྡུ་སྒྲིག་བྱས་པ་དགེའོ།


སྟོད་ཆའི་སྐོར།

༡ ཞ་ལུ་དགོན་པ་དེ་དུས་ནམ་ཞིག་ལ་སུ་ཞིག་གིས་ཕྱག་བཏབ་པ་དང་། དེའི་རྟེན་གཙོ་བོ་གང་ཡིན་ནམ།

ལན་དུ། དུས་རབས་བཅུ་གཅིག་པའི་དུས་མགོར་ལྕེ་བཙུན་ཤེས་རབ་འབྱུང་གནས་ཀྱིས་ཕྱག་བཏབ་པ་དང་། རྟེན་གཙོ་བོ་ནི་སྤྱན་རས་གཟིགས་ཁ་སར་ཎི་དང་། ཇོ་བོ་རང་བྱོན། གཙང་ཁང་དབུས་མའི་རྡོ་གཞོང་བཅས་ཡིན།

༢ ཞ་ལུ་དགོན་དེ་བོད་ཀྱི་དགོན་པ་དང་ལྷ་ཁང་གཞན་དང་མི་འདྲ་བར་འཛུགས་སྐྲུན་གྱི་བཀོད་པའི་ཐད་ཐུན་མོང་མ་ཡིན་པའི་ཁྱད་ཆོས་ཅི་ཞིག་ཡོད་པ་བཤོད།

ལན་དུ། གཙུག་ལག་ཁང་གི་དརྗ་རྩེར་གཡུ་རྩི་སྔོན་མོའི་རྒྱ་ཕིབས་ཁ་སྤྲོད་དུ་བརྒྱན་པ་དང་། རྒྱ་ཕིབས་ཀྱི་འདབས་སྣེ་བད་ཀ་དང་། གཙང་ཁང་དབུས་མའི་སྒོའི་དབྱིབས་དང་མདུན་གྱི་གསུམ་སྐས་བཅས་འཛུགས་སྐྲུན་གྱི་ཆ་ཡོངས་ནས་བལྟས་ན། རྒྱ་ནག་གི་དགོན་པ་དང་ལྷ་ཁང་རྣམས་ཀྱི་བཀོད་པའི་ཁྱད་ཆོས་དང་ཡོངས་སུ་མཐུན་པ་དེ་ཡིན།

༣ ཞ་ལུ་དགོན་པ་དེ་རྒྱ་བོད་མཐུན་ལམ་གྱི་ལོ་རྒྱུས་དཔང་རྟགས་ཤིག་ཡིན་ཟེར་དོན་ཅི་ཡིན།
ལན་དུ། ཞ་ལུ་དགོན་པ་དེ་རྒྱ་བོད་མཐུན་ལམ་གྱི་ལོ་རྒྱུས་དཔང་རྟགས་ཤིག་ཡིན་ཟེར་དོན་ནི་གཙུག་ལག་ཁང་དེ་ཉིད་རྒྱ་བོད་མི་རིགས་ཀྱི་བཟོ་བོ་མཁས་པ་རྣམས་ཀྱིས་མཛའ་མཐུན་མཉམ་ལས་ཀྱིས་བསྐྲུན་པ་ཞིག་ཡིན་པས། དེ་ལས་གནའ་བོའི་དུས་ནས་རྒྱ་བོད་མི་རིགས་དབར་ཁ་བྲལ་ཐབས་མེད་པའི་མཛའ་གྲོགས་ཀྱི་འབྲེལ་བ་ཟབ་མོ་མཚོན་ཐུབ་པས་དེ་ལྟར་བརྗོད།

༤ བུ་སྟོན་རིན་ཆེན་གྲུབ་དུས་ནམ་ཞིག་ལ་ཞ་ལུ་དགོན་དུ་ཕེབས་ཤིང་གདན་ས་དེའི་མཁན་པོ་ལོ་ག་ཚོད་མཛད་པ་དང་དེར་གྲུབ་མཐའ་གང་ཞིག་གསར་དུ་བྱུང་བ་ཡིན་ནམ།

ལན་དུ། ཀུན་མཁྱེན་བུ་སྟོན་རིན་ཆེན་གྲུབ་དེ་ཉིད་སྤྱི་ལོ་༡༣༢༠ལོར་དཔལ་ཞ་ལུ་གསེར་ཁང་དུ་ཕེབས་ཤིང་། དམ་པ་དེས་གདན་ས་དེའི་མཁན་པོ་ལོ་༣༧མཛད་ལ། དེར་བུ་སྟོན་ལུགས་ཀྱི་གྲུབ་མཐའ་དེ་གསར་དུ་བྱུང་བའོ།

༥ ཞ་ལུ་དགོན་ལ་རབ་གནས་གནང་མཁན་དེ་སུ་ཡིན་པ་དང་། གཙང་ཁང་དབུས་མའི་སྒོ་ཁར་རྡོ་གཞོང་ཤིན་ཏུ་ཆེ་བ་ཞིག་འདུག་པ་དེ་ཅི་ཡིན་པ་བཤོད།

ལན་དུ།ཞ་ལུ་དགོན་ལ་རབ་གནས་གནང་མཁན་ནི་ཇོ་བོ་རྗེ་དཔལ་ལྡན་ཨ་ཏི་ཤ་ཡིན་ལ། རྡོ་གཞོང་དེ་ནི་སྔར་ཁ་ཆེ་པཎ་ཆེན་ཤྰཀྱ་ཤྲྀས་མཁན་པོ་དང་། སྤྱི་བོ་ལྷས་པ་བྱང་ཆུབ་འོད་སོགས་ཀྱིས་སློབ་དཔོན་མཛད་ནས་ས་པཎ་ལ་དགེ་བསྙེན་གྱི་སྡོམ་པ་གནང་སྐབས་དབུ་སྐྲ་བསིལ་བའི་རྡོ་གཞོང་ཡིན།

༦རྒྱ་བོད་མཐུན་ལམ་གྱི་ལོ་རྒྱུས་དཔང་རྟགས་ཞེས་པའི་སློབ་ཚན་དེའི་རྩོམ་པ་པོ་སུ་ཡིན་པ་དང་། རྩོམ་སྟངས་གང་ཡིན་པ་བཤོད།

ལན་དུ། རྩོམཔ་པོ་འཕྲིན་ལས་ཆོས་གྲགས་ཡིན་པ་དང་། རྩོམ་སྟངས་ནི་ཡུལ་སྐོར་ཟིན་ཐོ་ཡིན།

༧མོ་ཀོ་བྲག་ཕུག་དེ་ས་ཆ་གང་ན་ཡོད་པ་དང་། དེ་རྒྱལ་རབས་གང་གི་སྐབས་སུ་བཟོ་སྐྲུན་བྱེད་འགོ་བརྩམས་ཤིང་། རྒྱལ་རབས་གང་དག་བརྒྱུད་ནས་བཟོ་སྐྲུན་བྱས་པ་རེད།

ལན་དུ། མོ་ཀོ་བྲག་ཕུབ་དེ་ཀན་སུའུ་ཞིང་ཆེན་ཏུན་ཧོང་རྫོང་གི་ཤར་ལྷོའི་ཕྱོགས་སུ་ཡོད་པ་དང་། དེ་ནི་ཆིན་རྒྱལ་རབས་སྔ་མའི་ཅན་ཡོན་ཁྲི་ལོ་གཉིས་པ་སྤྱི་ལོ་366ལ་གསར་བསྐྲུན་པ་དང་། ཝེ་རྒྱལ་རབས་བྱང་མ་དང་། ཝེ་རྒྱལ་རབས་ནུབ་མ། ཀྲོ笛་རྒྱལ་རབས་བྱང་མ། སུའེ་རྒྱལ་རབས། ཐང་རྒྱལ་རབས།རྒྱལ་རབས་ལྔ། སུང་རྒྱལ་རབས། མི་ཉག ཡོན་རྒྱལ་རབས་བཅས་ཀྱི་རིང་ལ་རྒྱུན་མཐུད་ཀྱིས་ཉམས་གསོ་རྒྱས་སྐྲུན་མཛད།

༨ མོ་ཀོ་བྲག་ཕུག་ནང་བོད་ཡིག་བཀོད་པའི་བྲག་ཕུག་ག་ཚོད་ཡོད་པ་དང་། བོད་ཀྱིས་ཏུན་ཧོང་ལ་དབང་སྒྱུར་བའི་དུས་ཚོད་ག་དུས་ཡིན།

ལན་དུ། མོ་ཀོ་བྲག་ཕུག་ནང་བོད་ཡིག་བཀོད་པའི་བྲག་ཕུག་གཉིས་(ཨང་17དང་ཨང་365)ཡོད་པ་དང་། བོད་ཀྱིས་ཏུན་ཧོང་ལ་དབང་བསྒྱུར་བའི་དུས་ནི་སྤྱི་ལོ་781---848བར་ཡིན།

༩ མོ་ཀོ་བྲག་ཕུག་གི་མིང་གཞན་ལ་གང་ཟེར་ཞིང་། དེ་ཐོག་མར་བཟོ་སྐྲུན་བྱེད་མཁན་དེ་སུ་ཡིན་པ་དང་། དེ་ནི་གནའ་རབས་སྒྱུ་རྩལ་གྱི་བང་མཛོད་ཅིག་ཡིན་ཟེར་དོན་ཅི་ཡིན།

ལན་དུ། མོ་ཀོ་བྲག་ཕུག་གི་མིང་གཞན་ལ་སངས་རྒྱས་སྟོང་གི་བྲག་ཕུབ་ཟེར་བ་དང་། དེ་ཐོག་མར་བཟོ་སྐྲུན་བྱེད་མཁན་ནི་རྒྱའི་བཙུན་པ་ཡོ་ཙུན་བྱ་བ་དེ་ཡིན།

དེ་ནི་གནའ་རབས་སྒྱུ་རྩལ་གྱི་བང་མཛོད་ཅིག་ཡིན་ཟེར་དོན་ནི་བྲག་ཕུག་མང་བ་དང་། ལྷ་སྐུ་གསོན་ཉམས་ལྡན་པ། ལྡེབས་རིས་མཚར་སྡུག་བཀྲ་བ་དེ་ཁོ་ནར་མ་ཟད་ཀྱི་གཏེར་མའི་ཕུག་པ་ལས་གནའ་རབས་ཀྱི་དཔེ་རྙིང་འབོར་ཆེན་བྱུང་བ་ལ་ཆོས་ལུགས་ཀྱི་དཔེ་ཆ་བྲིས་མ་དང་། ལྷ་སྐུ། ཆོས་ལུགས་ཀྱི་ཡོ་བྱད་སོགས་ཡོད་པ་དང་། དངོས་རྫས་དེ་དག་གི་ནང་དུ་ཝེ་རྒྱལ་རབས་བྱང་མའི་དུས་ནས་སུང་རྒྱལ་རབས་བར་གྱི་འབྲེལ་ཡོད་ཆོས་ལུགས་དང་། མཚན་ཉིད། རིག་གནས། སྒྱུ་རྩལ། ལོ་རྒྱུས་སོགས་ཕྱོགས་མང་པོའི་ཡིག་རིགས་འདུས་ཡོད་པས་སོ།

༡༠ མོ་ཀོ་བྲག་ཕུག་ནང་དཔེ་རྙིང་སྐོར་ཅིག་ཡོད་པ་ལས་། སྔ་ཤོས་གང་གི་དུས་སུ་ཡིན་པ་དང་། འཕྱི་ཤོས་གང་གི་དུས་ཀྱི་དཔེ་ཪྙིང་ཡིན། ལན་དུ།མོ་ཀོ་བྲག་ཕུག་ནང་དཔེ་རྙིང་སྐོར་ཅིག་ཡོད་པ་ལས་། སྔ་ཤོས་ནི་ཐང་རྒྱལ་རབས་དུས་དང་། འཕྱི་ཤོས་ནི་མན་ཇུའི་རྒྱལ་རབས་དང་ཀྲུང་ཧྭ་མིན་གོའི་དུས་ཀྱི་དཔེ་རྙིང་ཡིན།

༡༡ མོ་ཀོ་བྲག་ཕུག་ལབྲག་ཕུག་ག་ཚོད་ཡོད་པ་དང་། དེའི་ལྡེབས་རིས་ཀྱི་རྒྱ་ཁྱོན་ལ་ཇི་ཙམ་ཡོད་པ་དང་།དེའི་ནང་བོད་ཀྱི་རིག་གནས་དང་ལོ་རྒྱུས་སྐོར་གྱི་གནས་ཚུལ་གང་དག་གཙོ་བོར་བཟུང་ནས་བྲིས་ཡོད།

ལན་དུ། མོ་ཀོ་བྲག་ཕུབ་ལ་བྲག་ཕུབ་492ཡོད་པ་དང། ལྡེབས་རིས་ལ་སྨི་གྲུ་བཞི་མ་བཞི་ཁྲི་ལྔ་སྟོང་ལྷག་དང་། ལྷ་སྐུ་ཉིས་སྟོང་ལྷག་ཡོད་པ་མ་ཟད། དེའི་ནང་བཀོད་པའི་བོད་ཡིག་ཡིག་བྱང་དང་དེ་དག་གིས་དོན་ཅི་ཞིག་ཤེས་ཐུབ་པའི་སྐོར་དང་། བོད་རྒྱ་གཉིས་ཀྱིས་མཉམ་དུ་བྲིས་པ་དང་ཁུང་གང་བྱས་པའི་དཔེ་ཪྙིང་། དེ་བཞིན་བོད་བཙན་པོའི་བརྙན་རིས་བཅས་གཙོ་བོར་བཟུང་ནས་ངོ་སྤྲོད་བྱས་འདུག་།

༢༨ བྲག་ཕུག་ཨང་༣༦༥པ་དེ་གསར་སྐྲུན་བྱེད་མཁན་སུ་ཡིན་པ་བཤོད།

ལན་དུ།  བོད་ཀྱི་བཙན་པོ་ཁྲི་གཙུག་ལྡེ་བཙན་ཡིན།
༡༢ མང་བའི་དཔེའི་དང་ཟླ་བོ་དངོས་པོའི་དཔེའི་རྩ་ཚིག་བྲིས་དང།

ལན་དུ། ཆོས་མཐུན་དཔེ་འགའི་ཁྱད་ཆོས་གཅིག དོན་ལ་ལྡན་ཞེས་མང་བའི་དཔེ།  སྔ་ཕྱིར་དོན་དང་དཔེ་བཀོད་པས། མཉམ་རྟོགས་ཟླ་བོ་དངོས་པོའི་དཔེ།

༡༣ མང་བའི་དཔེ་ཞེས་པ་གང་མང་བ་ཡིན་ནམ།

ལན་དུ།  མང་བའི་དཔེ་ཞེས་པ་ནི་དཔེ་མང་བ་ཡིན།

༡༤ ཟླ་བོ་དངོས་པོའི་དཔེར་མཚུངས་གསལ་གྱི་སྒྲ་དངོས་སུ་འབྲི་དགོས་སམ།

ལན་དུ།  ཟླ་བོ་དངོས་པོའི་དཔེར་མཚུངས་གསལ་གྱི་སྒྲ་དངོས་སུ་འབྲི་མི་དགོས།

༡༥ ཁྲང་པེ་རི་བོའི་རྒྱ་སྟག་དང་། ཞི་ཧྲོང་པན་ནའི་གླང་ཆེན། ནང་སོག་རྩྭ་ཐང་གི་རྟ་རྒོད། གངས་སེང་དཀར་མོ་བཅས་ཀྱིས་དོན་ཅི་ཞིག་མཚོན་པ་བཤོད།  

ལན་དུ།ཁྲང་པེ་རི་བོའི་རྒྱ་སྟག་གིས་ཁྲའོ་ཞན་མི་རིགས་མཚོན་པ་དང་། ཞི་ཧྲོང་པན་ནའི་གླང་ཆེན་གྱིས་ཏའེ་རིགས་མཚོན་ཞིང་། ནང་སོག་རྩྭ་ཐང་གི་རྟ་རྒོད་ཀྱིས་སོག་རིགས་དང་།གངས་སེང་དཀར་མོས་བོད་རིགས་མཚོན་པ་ཡིན།

༡༦ གསར་འགྱུར་གྱི་ཁྱབ་ཁོངས་ནས་དབྱེ་ན་གང་དང་གང་ཡོད་པ་བཤོད།

ལན་དུ།  རྒྱལ་སྤྱིའི་གསར་འགྱུར་དང་། རྒྱལ་ནང་གི་གསར་འགྱུར་གཉིས་ཡོད། 

༡༧ གསར་འགྱུར་གྱི་བླ་སྲོག་གང་ཡིན་པ་བཤོད། ལན་དུ། གསར་འགྱུར་གྱི་བླ་སྲོག་ནི་བདེན་པ་ཡིན།

༡༨ གསར་འགྱུར་གྱི་བརྗོད་གཞིའི་ཐད་ནས་དབྱེ་ན་གང་དང་གང་ཡོད་པ་བཤོད།

ལན་དུ།  གསར་འགྱུར་གྱི་བརྗོད་གཞིའི་ཐད་ནས་དབྱེ་ན་དཔེར་འོས་ཀྱི་གསར་འགྱུར་དང་། ཕྱོགས་བསྡུས་ཀྱི་གསར་འགྱུར། དཔྱད་གཏམ་རང་བཞིན་གྱི་གསར་འགྱུར། སྐྱོན་བརྗོད་རང་བཞིན་གྱི་གསར་འགྱུར་བཅས་ཡོད།

༡༩ གསར་འགྱུར་གྱི་ངོ་བོའི་ཐད་ནས་དབྱེ་ན་གང་དང་གང་ཡོད། 

ལན་དུ། ཆབ་སྲིད་ཀྱི་གསར་འགྱུར་དང་། དཔལ་འབྱོར་གྱི་གསར་འགྱུར། ཚན་རིག་སློབ་གསོའི་གསར་འགྱུར། དམག་དོན་གསར་འགྱུར། སྤྱི་ཚོགས་ཀྱི་གསར་འགྱུར། རིག་རྩལ་གྱི་གསར་འགྱུར། ལུས་རྩལ་གྱི་གསར་འགྱུར། ཚོགས་འདུའི་གསར་འགྱུར་སོགས་ཡོད།

༢༠ གསར་འགྱུརགྱི་ཁྱད་ཆོས་ཐད་ནས་དབྱེ་ན་གང་དང་གང་ཡོད།

ལན་དུ། དོན་ཆེན་རང་བཞིན་གྱི་གསར་འགྱུར་དང་སྤྱིར་བཏང་གི་གསར་འགྱུར། སྣ་གཅིག་རང་བཞིནགྱི་གསར་འགྱུར་དང་སྣ་མང་རང་བཞིན་གྱི་གསར་འགྱུར་སོགས་ཡོད།

༢༡ གསར་འགྱུར་གྱི་གོ་དོན་ཞིབ་པར་བྲིས་དང་། 

ལན་དུ།  གསར་འགྱུར་ཞེ་པ་ཕྱི་རོལ་ཡུལ་ལ་གནས་པའི་དོན་དངོས་ཤིག་ཡིན་ཞིང་། དོན་དངོས་དེ་དུས་ཚོད་ཀྱི་ཕྱོགས་ནས་གནས་སྐབས་གསར་དུ་བྱུང་བ་དང་། ནང་དོན་གྱི་ཕྱོགས་ནས་གསར་པ་དམིགས་བསལ་ཡིནཔ། རིན་ཐང་གྱི་ཕྱོགས་ནས་ཚང་མས་དོ་སྣང་བྱེད་ཅིང་དགོས་མཁོ་ཡོད་པ་མ་ཟད་གསར་འགྱུར་གྱི་ཡོ་བྱད་དང་ཡང་ན་ཐབས་ཤེས་སྣ་ཚོགས་བརྒྱུད་ནས་འགྲེམ་སྤེལ་བྱེད་དགོས་པ་ཞིག་ཡིན།

༢༢ གང་འདྲ་ཞིག་ལ་ཚིག་ཕྲད་ཟེར་རམ། 

ལན་དུ།རང་གཅིག་པུས་དོན་ཅི་ཡང་སྟོན་མི་ནུས་ཤིང་མིང་ཚིག་གཅིག་གམ་དུ་མའི་ཐོག་མཐའ་བར་གསུམ་ཅི་རིགས་ཀྱི་གནས་སུ་ཕྲད་དེ་སྦྱར་ན་དོན་གསལ་པོར་སྟོན་ནུས་པ་ཞིག་ལ་ཟེར།

༢༣ ཚིག་ཕྲད་ཀྱི་བྱེད་ནུས་བྲིས་དང་།  

ལན་དུ། མིང་ཚིག་སྔ་ཕྱི་མཚམས་སྦྱོར་བ་ལ་སྤྱིན་དང་ཁབ་སྐུད་ལྟ་བུའི་ནུས་པ་ལྡན་ཡོད།

༢༤ ས་མཐར་དམིགས་བསལ་ཞེས་སྦྱོར་དགོས་པའི་རྒྱུ་མཚན་ཅི་ཡིན་ནམ། 

ལན་དུ། བློ་རིག་ཤེས་གསུམ་གྱི་ཤེས་དང་ནོར་བའམ་འཁྲུལ་བ་སྤོང་བའི་ཕྱིར།

༢༥ ཚིག་ཕྲད་ཞིང་སོགས་ཀྱི་རྩ་ཚིག་བྲིས་དང་།

ཚིག་ཕྲད་ཞིང་སོགས་ང་ན་མ། འ་དང་ར་ལ་མཐའ་མེད་མཐར། ཞིང་ཞེས་ཞེ་འོ་ཞེ་ན་ཞིག

ག་ད་བ་དང་ད་དྲག་མཐར། ཅིང་ཅེས་ཅེ་འོ་ཅེ་ན་ཅིག 

ས་མཐར་དམིགས་བསལ་ཞེས་མ་གཏོགས། ཤིང་ཤིག་ཤེ་འོ་ཤེ་ན་འཐོབ།

༢༦ སྤྲིན་ཞེས་པའི་སློབ་ཚན་དེའི་རྩོམ་པ་པོ་སུ་ཡིན་པ་དང་རྩོམ་སྟངས་གང་ཡིན

ལན་དུ། སྤྲིན་ཞེས་པའི་སློབ་ཚན་དེའི་རྩོམ་པ་པོ་ནི་རྡོ་གྲུབ་བསྟན་པའི་ཉི་མ་ཡིན་པ་དང་། རྩོམ་སྟངས་ནི་སྙན་རྩོམ་ཡིན།

༢༧ དེ་རྒྱ་མཚོ་ཀླུ་ཡི་འདུ་བྱེད་ཀྱིས། རྒྱུ་སྤུན་མེད་པའི་ཐགས་སུ་བཏགས། འཐག་དང་དྲུབ་པ་མཉམ་དུ་བྱུང་། དྲུབ་ཟིན་ཙམ་ནས་ཚལ་བརྒྱར་རལ། རལ་སྙམ་ཙ་ན་ཡུག་གཅིག་འགྲོ། ཞེས་པ་འདིའི་ནང་དུ་སྤྲིན་གྱི་ཁྱད་ཆོས་ཇི་འདྲ་ཞིག་བརྗོད་ཡོད་པ་བཤོད། 

ལན་དུ། དེའི་ནང་སྤྲིན་གྱི་འབྱུང་ཁུངས་དང་། སྤྲིན་ལྡང་བ་དང་འཁྲིགས་པ། ཡལ་བ་སོགས་ཀྱི་འགྱུར་མདོག་རང་བཞིན་བརྗོད་འདུག

༢༨ མཁས་པ་ཡོན་ཏན་མཛོད་འཛིན་པ། དེ་དག་ལེགས་བཤད་རིན་ཆེན་སྡུད། 

རྒྱ་མཚོ་ཆེན་པོ་ཆུ་ཡི་གཏེར། ཡིན་ཕྱིར་ཆུ་བོ་ཐམས་ཅད་འབབ། 

(༡)ཚིགས་བཅད་འདི་ལེགས་བཤད་གང་ལས་དྲངས་པ་ཡིན།   

ལན་དུ། ས་སྐྱ་ལེགས་བཤད་ལས་དྲངས་པ་ཡིན།

（༢） འདི་ནི་དཔེ་རྒྱན་གྱི་ནང་གསེས་གང་གི་དཔེར་བརྗོད་ཡིན། 

ལན་དུ། ཟླ་བོ་དངོས་པོའི་དཔེ་ཡིན།

༢༩ འདིའི་ནང་གི་དཔེ་དང་དཔེ་ཅན་གང་ཡིན་ངོས་འཛིན་དགོས།

ལན་དུ། ཚིག་རྐང་སྔ་མ་གཉིས་དཔེ་ཅན་དང་། ཕྱི་མ་གཉིས་དཔེ་ཡིན།

༣༠ བསྟོད་པ་བཀླགས་པའི་འཆར་སྣང་ཞེས་པའི་སློབ་ཚན་དེའི་རྩོམ་པ་པོ་སུ་ཡིན་པ་དང། རྩོམ་སྟངས་ཅི་ཞིག་ཡིན།

ལན་དུ། རྩོམ་པ་པོ་དྲག་བཙན་རང་གྲོལ་ཡིན་པ་དང་། རྩོམ་སྟངས་ནི་སྙན་ངག་གི་ལམ་ནས་བྲིས་པའི་དགག་སྒྲུབ་རྩོམ་ཡིག་ཡིན།

༣༡ འཚོ་བའི་རླུང་གིས་མ་གཡོས་པའི་། ། རྩོམ་གྱི་མཚོ་མོའི་རླབས་ཕྲེང་ནི། །

བརྒྱ་ལམ་ཙམ་ན་མཆིས་སྲིད་ཀྱང་། ལྦུ་བ་བཞིན་དུ་ག་ལ་རྟག ། 

ཞེས་པའི་བསྟན་དོན་ཅི་ཡིན་པ་དང་དཔེ་དང་དཔེ་ཅན་ཇི་འདྲ་ཡིན་པ་བཤོད།

ལན་དུ། རྩོམ་རིག་གསར་རྩོམ་བྱེད་དུས་དོན་དངོས་འཚོ་བ་གཞིར་མ་བྱས་ན། འཚོ་བའི་བདེན་སྣང་གི་རང་བཞིན་མེད་པས་དོན་གྱི་སྙིང་པོ་མེད་ཅེས་རྩོམ་རིག་གི་བརྗོད་བྱའི་འབྱུང་ཁུངས་ནི་འཚོ་བ་ཡིན་པ་བསྟན་པའོ། འདིར་འཚོ་བ་ནི་རླུང་གི་གཟུགས་སུ་བཀོད་པ་དང་། རྩོམ་ནི་རླབས་ཕྲེང་གི་གཟུགས་སུ་བཀོད་པ་དང་། དོན་སྙིང་མེད་པ་དེ་ལྦུ་བའི་གཟུགས་སུ་བཀོད་པའོ།

༣༢ བེམ་པོའི་ལུས་ལ་སྲོག་ཞུགས་ཚེ། ། རྣམ་པར་ཤེས་པའི་མཚན་ཉིད་ལྡན། །

རྗོད་བྱེད་ཚིག་ལ་དོན་སྟོངས་ཚེ། ། སྲོག་མེད་རྩོམ་གྱི་བེམ་པོ་ཉིད། ། ཅེས་པའི་བསྟན་དོན་ཅི་ཞིག་ཡིན་པ་བཤོད། 

ལན་དུ། བེམ་པོར་སྲོག་དང་ལྡན་པར་གྱུར་ཚེ། རྣམ་པའི་ཤེས་པའི་གང་ཟག་མཚན་ཉིད་ལྡན་པར་གྱུར་པ་བཞིན་དུ་རྩོམ་གྱི་རྗོད་བྱེད་ཚིག་ལ་བརྗོད་བྱའི་དོན་གྱིས་སྟོང་ཚེ། ཚེ་སྲོག་དང་བྲལ་བའི་བེམ་པོར་གྱུར་པ་དང་མཚུངས་ཞེས་རྩོམ་ཡིག་ལ་བརྗོད་བྱའི་དོན་སྙིང་ལྡན་དགོས་པ་བསྟན།

༣༣ བསྟོད་པ་བཀླགས་པའི་འཆར་སྣང་ཞེས་པའི་སློབ་ཚན་དེའི་ནང་དུ་གནད་དོན་གང་དག་ལ་སུན་འབྱིན་དང་དགག་སྒྲུབ་བྱས་ཡོད་པ་བཤོད།

ལན་དུ། སློབ་ཚན་དེར་གཙོ་བོ་བརྩམས་ཆོས་དང་རྩོམ་པ་པོ། བརྩམས་ཆོས་དང་བསྟོད་རྩོམ། བརྩམས་ཆོས་དང་བརྗོད་བྱ། བརྩམས་ཆོས་དང་རྩོམ་སྒྲིག་པ། བརྩམས་ཆོས་དང་རྩོམ་རིག་འཕེལ་རྒྱས། རྩོམ་རིག་བརྩམས་ཆོས་ཀྱི་རིན་ཐང་གི་ཚད་གཞི་བཅས་ཀྱི་ཐད་ནས་དགག་སྒྲུབ་མཛད་ཡོད།

༣༤ རྩོམ་རིག་ལ་བརྗོད་བྱ་དང་རྩོམ་སྟངས་སྣ་ཚོགས་ཡོད་མོད། འོན་ཀྱང་བསྟོད་པ་ཁོ་ནའི་ལམས་ནས་གསར་རྩོམ་བྱས་ན་སྐྱོན་ཅི་ཞིག་ཡོད་དམ།

ལན་དུ།བསྟོད་རྩོམ་ཁོ་ནའི་ཕྱོགས་སུ་ཚེ། རྩོམ་ལ་དོན་གྱིས་སྟོང་ཞིང་བརྗོད་བྱ་སྣ་རྐྱང་དུ་གྱུར་པ་དང་། འཚོ་བ་དངོས་ཚུར་སྣང་བྱེད་དཀའ་བས། སྒྱུ་རྩལ་གྱི་འགུགས་ཤུགས་ཉམས་འགྲོ་ལ། རྩོམ་རིགས་འཕེལ་རྒྱས་ཀྱི་གེགས་སུའང་འགྲོ་ངེས་ཡིན།

༣༥ བོད་ཀྱི་སྐད་ཡིག་སྐོར་གླེང་བ་ཞེས་པའི་སློབ་ཚན་དེའི་རྩོམ་པ་པོ་དང་རྩོམ་སྟངས་ཅི་ཞིག་ཡིན་པ་བཤོད། 

ལན་དུ། དེ་ནི་ཉན་ཤུལ་མཁྱེན་རབས་འོད་ཟེར་ལགས་ཀྱིས་བརྩམས་གནང་བའི་དགག་སྒྲུབ་རྩོམ་ཡིག་ཞིག་ཡིན།

༣༦ མི་རིགས་གང་ཞིག་ཡིན་རུང་དེ་འཚོ་གནས་བྱེད་པའི་རྩ་བའམ་དེའི་སྲོག་རྩ་ཅི་ཞིག་ཡིན་ནམ། 

ལན་དུ། དེ་ནི་མི་རིགས་གང་དེའི་སྐད་དང་ཡི་གེ་གཉིས་པོ་ཡིན་པ་རེད།

༣༧ སྐད་དང་ཡི་གེ་གཉིས་ཀྱི་བྱུང་རིམ་ཇི་ལྟར་ཡིན།

ལན་དུ། མི་རིགས་གང་འདྲ་ཞིག་ཡིན་རུང་། ཐོག་མར་མི་རིགས་དེའི་སྐད་བྱུང་བ་དང་། དེའི་རྗེས་སུ་རིམ་བཞིན་ཡི་གེ་བྱུང་བ་རེད།

༣༨ བོད་ཡིག་ནི་སུ་ཞིག་གིས་གང་འདྲ་བྱས་ཏེ་བཟོས་པ་ཡིན་ནམ།

ལན་དུ།བོད་ཡིག་ནི་བོད་མི་རང་གིས་བོད་སྐད་གཞིར་བཞག་ནས་བཟོས་པ་ཡིན།

༣༩ བོད་ཀྱི་ཡི་གེ་བྱུང་བའི་འདོད་ཚུལ་ལ་གཞན་གྱི་ལྟ་བ་རིགས་གཉིས་ཡོད་པ་ཅི། ལན་དུ། གཅིག་ནི་བོད་ཀྱི་ལོ་རྒྱུས་མང་ཆེ་བ་དང་《ཐང་ཡིག་གསར་ཪྙིང་》སོགས་སུ་སྲོང་བཙན་སྒམ་པོའི་སྐབས་ལ་ཐོན་མིས་གསར་དུ་བཟོས་པར་འདོད་པ་དང་། གཅིག་ཤོས་ནི་བོན་རྣམ་ཀྱིས་སྲོང་བཙན་གྱི་གོང་ནས་བོད་ཀྱི་ཡི་གེ་ཡོད་པར་འདོད་པ་དེ་ཡིན།

༤༠《ཐང་ཡིག་གསར་ཪྙིང་》ནང་སྲོང་བཙན་གྱི་ཡར་སྔོན་དུ་བོད་ལ་ཡི་གེ་མེད་པའི་གསུང་སྒྲོས་ཤིག་ཡོད་པ་དེ་གང་ཡིན། ལན་དུ།“སྲིད་སྐྱོང་བ་ལ་ཡི་གེ་ནི་མེད། ཐག་པ་ལ་མདུད་པ་དང་། ཤིང་ལ་རྟགས་བཏབ་ཏེ་རྩིས་བྱེད་”ཅེས་པ་དེའོ།

༤༡ བོད་ཀྱི་སྐད་ཡིག་སྐོར་གླེང་བ་ཞེས་པའི་སློབ་ཚན་དེའི་ནང་སྲོང་བཙན་གྱི་སྐབས་སུ་བོད་ལ་ཡི་གེ་ཡོད་པའི་གསུང་སྒྲོས་ཤིག་ཡོད་པ་དེ་གང་ཡིན།

ལན་དུ། སྲོང་བཙན་གྱིས་ཁྲང་སུན་ཝུའུ་ཅི་བྱ་བ་བརྒྱུད་ནས་གང་མར་ཡི་གེ་ཕུལ་ཏེ།“གནམ་གྱི་སྲས་ཁྲིར་བཞུགས་མ་ཐག་ཡིན་པས། འོག་ཏུ་གློ་བ་རིང་བ་འདྲ་བྱུང་ན། ཁོ་བོས་དམག་དྲངས་ཏེ་གྲོགས་དན་བྱས་ཆོག”ཅེས་པ་དེ་ཡིན།

༤༢《བོད་ཀྱི་སྐད་ཡིག་སྐོར་གླེང་བ་》ཞེས་པའི་སློབ་ཚན་དེའི་ནང་རྩོམ་པ་པོས་བོད་ཀྱི་སྐད་ཡིག་ལ་བཟུང་བའི་ལྟ་བ་དེ་དཔེ་ཆ་གང་དག་ལུང་དུ་དྲངས་པ་དང་། རྩོམ་པ་པོའི་ལྟ་བ་དེ་གཙོ་བོ་དཔེ་ཆ་གང་ཞིག་ལུང་དུ་དྲངས་ནས་བསྒྲུབས་ཡོད་པ་བཤོད།

ལན་དུ། རྒྱ་ནག་གི་ལོ་རྒྱུས་དེབ་ཐེར་《ཐང་ཡིག་གསར་མ་》དང་《ཐང་ཡིག་ཪྙིང་མ་》 བོད་ཀྱི་ལོ་རྒྱུས་《དེབ་ཐེར་དཀར་པོ་》སོགས་ལུང་དུ་དྲངས་པ་དང་།རྩོམ་པ་པོའི་ལྟ་བ་དེ་གཙོ་བོ་《དེབ་ཐེར་དཀར་པོ་》ལུང་དུ་དྲངས་ནས་བསྒྲུབས་ཡོད།

༤༣ མི་རིགས་གཞན་གྱི་སྐད་ཡིག་སློབ་དགོས་པའི་དམིགས་ཡུལ་ཅི།

ལན་དུ། དེ་ནི་ཤེས་རྒྱ་ཆེ་རུ་གཏོང་བ་དང་བོད་ཀྱི་སྐད་ཡིག་ཕུན་སུམ་ཇེ་ཚོགས་སུ་གཏོང་ཕྱིར་ཡིན།

༤༤ སྐད་ཡིག་བཟང་ངན་གྱི་དབྱེ་གཞི་ཅི་ཡིན། (སྐད་ཡིག་སྔོན་ཐོན་ཡིན་མིན་གྱི་གཞི་འཛིན་ས་གང་ཡིན་ནམ)

ལན་དུ། ཡི་གེ་བཟང་ངན་ནི་ལོ་རྒྱུས་རྒྱུན་རིང་ཐུང་ལ་བལྟས་ནས་རྒྱུན་རིང་བ་རྣམས་བཟང་བ་དང་ཐུང་བ་རྣམས་མི་བཟང་བར་བརྩི་བ་ཞིག་མིན་པར། ཡི་གེ་བཟང་ངན་དེ་མི་རིགས་དེའི་ཕལ་སྐད་དང་མཐུན་ཆེ་བ་དང་། སློབ་བདེ་བ་དང་ཁྱབ་ཆེ་བ། མིང་ཚིག་གིས་འདང་ཚད་ཆེ་བ། ཚིག་སྦྱོར་གྱིས་དོན་ཏན་ཏིག་བསྟན་ཐུབ་པ་སོགས་ཀྱི་ཁྱད་ཆོས་དང་ལྡན་ཚེ་ཡི་གེ་དེ་སྔོན་ཐོན་གྱི་ཡི་གེར་བརྩི་བ་རེད།

༤༥ དཔེ་ཆོས་ ངའི་ཨ་མའི་ཕོར་པ་གཙང་བ་ཡིན་ཞེས་པའི་དོན་ཅི།

ལན་དུ། རང་གི་ཡོད་ཚད་ཡང་དག་པར་དང་བདེན་པར་འཛིན་པའི་ལྟ་བ་མཁྲེགས་འཛིན་བྱེད་མི་རུང་བ་བསྟན།

༤༦ གང་ཟག་ལ་མི་རྟོན་ཆོས་ལ་རྟོན་ཞེས་པའི་དོན་ཅི་ཡིན།

ལན་དུ། གཏམ་དང་བྱ་བ་སོགས་བྱེད་མཁན་གྱི་གང་ཟག་དེ་ཇི་འདྲ་ཞིག་ཡིན་པར་མི་བལྟ་བར་དེས་བཤད་པའི་གཏམ་མམ་རྗས་པའི་བྱ་བ་དེ་ཆ་འཇོག་འཕེར་བ་ཞིག་ཡིན་ན་དེར་ཡིད་ཆེས་བྱེད་དགོས་ཞེས་པའི་དོན་ནོ།

༤༧ ཚིག་ཕྲད་ལ་རྩ་བའི་དབྱེ་བ་གཉིས་ཡོད་པ་དེ་གང་དང་གང་ཡིན་པ་དང་། དེ་གཉིས་ལས་ཕྲད་རང་དབང་ཅན་ལ་དབྱེ་ན་གང་དང་གང་ཡོད།

ལན་དུ། ཚིག་ཕྲད་ལ་རྩ་བའི་དབྱེ་བ་གཉིས་ཡོད་པ་ནི་རྗེས་འཇུག་ལ་ལྟོས་པའི་ཕྲད་རང་དབང་ཅན་དང་རྗེས་འཇུག་ལ་ལྟོས་མི་དགོས་པའི་ཕྲད་གཞན་དབང་གཉིས་ཡོད་པ་དང་། ཕྲད་རང་དབང་ཅན་དྲུག་ཡོད་དེ་ནི་སྒྲ་དང་སྒྲ་དེ་སྒྲ་དང་། སྤྱི་སྒྲ་བདག་སྒྲ་དགག་སྒྲའོ།

༤༨ ཚིག་ཕྲད་ཀྱི་སྦྱོར་ཚུལ་ཅི་འདྲ་ཡིན། ལན་དུ། སྐབས་འགར་ཚིག་ཕྲད་དེ་དོན་གསལ་བར་སྟོན་པའི་སླད་དུ་ཚིག་གྲོགས་ལ་སྦྱོར་བ་དང་། བརྗོད་བདེ་བར་སྟོན་པའི་སླད་དུ་མིང་གི་ཆ་ཤས་ལ་སྦྱོར་བ་དང་། ཚིག་མཛེས་པར་བྱེད་པའི་སླད་དུ་ཚིག་རྒྱན་ལ་སྦྱོར་བ། སྡེབ་སྦྱོར་འགྲིག་པའི་སླད་དུ་ཁ་སྐོང་བའི་ཚིག་ལ་སྦྱོར་བའང་ཡོད།

༤༩ དཔེ་དང་དཔེ་ཅན་དབྱེ་བ་འབྱེད་རྒྱུ།

（༡） རླབས་ཀྱི་མེ་ཏོག་ཕོན་པོ་མཁའ་ལ་བརྩེགས་པའི་གཙང་ཆབ། དར་དཀར་ཡོལ་བ་དགུང་ནས་འཐེན་པ་ལྟ་རྗའི་རྦབ་ཆུ། ལན་དུ། དཔེ་ཅན་ནི་གཙང་ཆབ་དང་རྦབ་ཆུ་ཡིན་ལ། དཔེ་ནི་མེ་ཏོག་ཕོན་པོ་མཁའ་ལ་བརྩེགས་པ་དང་།དར་དཀར་ཡོལ་བ་དགུང་ནས་འཐེན་པ་གཉིས་ཡིན།

（༢）རྫ་རིའི་ཁྲོད་ཀྱི་དྭངསས་གཙང་ཆུ་ཕྲན་དེ་དཔེ་ཅན་དང་། དལ་གྱིས་རྒྱུ་བའི་ཡིད་འོང་གར་མཁན་དེ་དཔེ་ཡིན།

（༣）རྫ་རིའི་ཁྲོད་ནས་འབབ་པའི་ཆུ་ཕྲན་འདི་ལྟ་རྗ་རེ་རེ་ནི་སྤྱི་ཕན་གྱི་ལྷག་བསམ་དཀར་པོ་འཆང་བའི་འབྱུང་འགྱུར་ཅན་བཞིའི་འཛུགས་སྐྲུན་གྱི་བྱ་བ་བྱེད་མཁན་གྱི་གངས་ལྗོངས་མི་དམངས་ཡིན་ཞེས་པའི་ནང་། དཔེ་ནི་རྫ་རིའི་ཁྲོད་ནས་འབབ་པའི་ཆུ་ཕྲན་དེ་ཡིན་ལ། དཔེ་ཅན་ནི་ལྷག་བསམ་དཀར་པོ་འཆང་བའི་་གངས་ལྗོངས་མི་དམངས་ཡིན།

༥༠ རྫ་རིའི་ཆུ་ཕྲན་ཞེས་པའི་སློབ་ཚན་འདིའི་ནང་རྩོམ་པ་པོས་གངས་ལྗོངས་མི་དམངས་ཀྱི་ཅི་ཞིག་ལ་བསྟོད་བསྔགས་བྱས་ཡོད་པ་བཤོད།

ལན་དུ། མེས་རྒྱལ་དེང་རབས་ཅན་བཞིའི་འཛུགས་སྐྲུན་ལ་བོད་རིགས་མི་དམངས་ཀྱིས་རང་གི་བློ་གྲོས་དང་སྟོབས་ཤུགས་ཡོད་ཚད་འརྗལ་བཞིན་པར་བསྔགས་བརྗོད་བྱས་ཡོད།  འདིའི་ནང་རྩོམ་པ་པོས་མཚོན་བྱེད་རྫ་རིའི་ཆུ་ཕྲན་གྱིས་མཚོན་བྱ་གངས་ལྗོངས་མི་དམངས་མཚོན་པར་བྱས་ཡོད།

༥༡ 《བར་མེད་རྟག་ཏུ་འབབ་པའི་ཆུ་ཕྲན་》ཞེས་པའི་སློབ་ཚན་དེའི་མཚོན་བྱ་དང་མཚོན་བྱེད་ཅི་འདྲ་ཡིན། 

ལན་དུ། མཚོན་བྱ་ནི་ངལ་རྩོལ་མི་དམངས་ཡིན་པ་དང་། མཚོན་བྱེད་ནི་ཆུ་ཕྲན་ཡིན།

༥༢《བར་མེད་རྟག་ཏུ་འབབ་པའི་ཆུ་ཕྲན་》ཞེས་པའི་སློབ་ཚན་དེར་རྩོམ་པ་པོས་ཆུ་ཕྲན་དང་གང་གཉིས་གཤིབ་བསྡུར་བྱས་ཡོད།

ལན་དུ། འདིའི་ནང་གཙོ་བོ་མཐོན་པོའི་རི་དང་སྟུག་པའི་ནགས་ལས་བ晨ལ་བའི་ཆུ་ཕྲན་དང་དབེན་གནས་རི་ཁྲོད་ཀྱི་མིང་མེད་པའི་ཆུ་ཕྲན་གཉིས་གཤིབ་བསྡུར་བྱས་ཡོད།

༥༠《བར་མེད་རྟག་ཏུ་འབབ་པའི་ཆུ་ཕྲན་》ཞེས་པའི་སློབ་ཚན་དེའི་ནང་རྩོམ་པ་པོས་ཆུ་ཕྲན་གྱི་ཕྱོགས་གང་དག་ཞིབ་འབྲི་བྱས་འདུག་གམ།

ལན་དུ། ཆུ་ཕྲན་གྱི་དྭངསས་ཤིང་བསིལ་བའི་རང་བཞིན་དང་། བརྩོན་པ་ལྷུར་ལེན་གྱི་སེམས་ཤུགས། སྨྲ་མེད་ཁེངས་སྐྱུང་གི་སྙེང་སྟོབས། སྒེར་མེད་སྤྱི་སེམས་ཀྱི་དཔྱིད་ཀ་སོགས་ཞིབ་འབྲི་བྱས་འདུག །

༥༡ 《བར་མེད་རྟག་ཏུ་འབབ་པའི་ཆུ་ཕྲན་》ཞེས་པའི་སློབ་ཚན་དེའི་ནང་རྩོམ་པ་པོས་ཆུ་ཕྲན་གྱི་རང་གཤིས་དང་ཁྱད་ཆོས་སོགས་བྲིས་ནས་དོན་ཅི་ཞིག་ལ་བསྔགས་བརྗོད་བྱས་ཡོད་དམ།

ལན་དུ། རྩོམ་པ་པོས་ངལ་རྩོལ་མི་དམངས་ཀྱི་གཡོ་སྒྱུ་བྲལ་ཞིང་ཁྲེལ་གཞུལ་ལྡན་པ། དཀའ་ངལ་ལ་མགོ་བོ་མི་སྒུར་བ་དང་། དཔའ་མཛངས་བརྟུལ་ཕོད། རང་དོན་རྒྱབ་བསྐྱུར་གྱིས་གཞན་དོན་ཁོ་ན་སྒྲུབ་པའི་བླ་ན་མེད་པའི་རང་གཤིས་ལ་བསྔགས་པ་བརྗོད་ཡོད།

༥༢ གཤམ་གྱི་ཚིག་དེ་དག་གི་བསྟན་དོན་འབྲི་དགོས།

（༡） དྭངསས་ཤིང་བསིལ་བའི་ཆུ་ཕྲན་ནི་རི་རབ་ལྷུན་པོའི་ལུས་ཀྱི་ཟུངས་ཁྲག་དང་འདྲ་བར་རྟག་ཏུ་རྒྱུ་ཞིང་། འབྱིག་འཛིན་མའི་ལུས་ཀྱི་འཕར་རྩ་དང་འདྲ་བར་གཏན་དུ་ལྡང་། བསྟན་དོན་ནི། རྒྱ་ཆེའི་ངལ་རྩོལ་མི་དམངས་ནི་མེས་རྒྱལ་གྱི་སྲོག་རྩ་ཡིན་པ་དང་། དུས་རྟག་ཏུ་མེས་རྒྱལ་འཛུགས་སྐྲུན་གྱི་ལས་ལ་བྲེལ་ཞིང་བརྩོན་པ་དེ་བསྟན་ཡོད།

（༢） ཁྱོད་རང་སྲ་ཞིང་མཁྲེགས་པའི་ཕ་བོང་དང་བྲག་晨་སོགས་དང་འཕྲད་ཀྱང་ཇི་མི་སྙམ་པར་གདོང་ཐུག་གིས་བགྲོད་པར་བྱེད་པ་ལས་གྱོལ་བར་མི་བྱེད་། ཁྱོད་རང་ཤུལ་ཐག་རིང་བའི་ངལ་བ་ལ་མ་འཛེམ་པར་ལོ་ཟླ་ཞག་གསུམ་གྱིས་མཐུད་དེ་དུས་གཏན་དུ་བབས་པར་བྱེད། བསྟན་དོན་ནི། ངལ་རྩོལ་མི་དམངས་ཀྱིས་དཔའ་མི་ཞུམ་པར་མདུན་སྐྱོད་བྱེད་པའི་བརྩོན་སེམས་བསྟན་ཡོད།

（༣） དྭངསས་ཤིང་བསིལ་བའི་ཆུ་ཕྲན་ལགས། རྒྱུགས་དང་། ཁྱོད་རང་སུན་སྣང་མེད་པར་ངང་སྒུག་བྱས་ན། ཉིན་ཞིག་ཁྱོད་རང་ལམ་བགེགས་སྣ་ཚོགས་ལས་རྣམ་པར་རྒྱལ་ཏེ་བགྲོད་འོས་པའི་གནས་སུ་སླེབས་པར་ངེས་སོ། བསྟན་དོན་ནི། སུན་སྣང་དང་སྒྱིད་ལུག་མེད་པར་མུ་མཐུད་དུ་བརྩོན་པ་བསྐྱེད་ན། ནམ་ཞིག་གི་ཚེ་དཀའ་ངལ་སྣ་ཚོགས་ལས་རྣམ་པར་རྒྱལ་ཏེ་རང་གི་ཕུགས་འདུན་མངོན་དུ་འགྱུར་ངེས་པ་བསྟན་པའོ། 

༥༣《བར་མེད་རྟག་ཏུ་འབབ་པའི་ཆུ་ཕྲན་》ཞེས་པའི་སློབ་ཚན་དུ་རྩོམ་པ་པོས་ཆུ་ཕན་གྱི་རང་གཤིས་དང་ཁྱད་ཆོས་སོགས་བྲིས་པ་བརྒྱུད་ནས་རྒྱ་ཆེའི་ངལ་རྩོལ་མི་དམངས་ཀྱི་ཞུམ་པ་མེད་པའི་སྙིང་སྟོབས་དང་དཀའ་ངལ་གདོང་གིས་བསུ་ནུས་པའི་བརྩོན་སེམས་སོགས་ལ་བསྔགས་བརྗོད་བྱས་ཡོད།

༥༤ ཅི་འདྲ་ཞིག་ལ་ཕྲད་འདུས་མ་ཟེར་རམ། སློབ་ཚན་དུ་ཕྲད་ཅི་ཙམ་སྟོན་ཡོད། དེ་ལས་གཞན་པའི་ཕྲད་འདུས་མ་ཡོད་དམ།

ལན་དུ། ཕྲད་འདུས་མ་ནི་ཕྲད་གཉིས་ཡན་འདུས་པ་ལཟེར་ཞིང་། སློབ་ཚན་དུ་ཕྲད་འདུས་མ་བཅོ་བརྒྱད་ཙམ་བསྟན་ཡོད་པ་དང་། གཞན་པ་དཔེར་ན་ཡིན་མོད་ཀྱང་། དེ་ལྟ་བས་ན་ཞེས་པ་ལྟ་བུའི་ཕྲད་གཉིས་འདུས་གསུམ་འདུས་སོགས་ཡོད་དོ།

༥༥ ཕྲད་དང་རྣམ་དབྱེའི་དབྱེ་བ་བཤད་པ་ལ།

ཕྲད་ཡིན་ལ་རྣམ་དབྱེ་མ་ཡིན་པ་དཔེར་ན་རྒྱན་སྡུད་དང་ལྷག་བཅས་ལྟ་རྗ།

ཕྲད་མ་ཡིན་ལ་རྣམ་དབྱེ་ཡིན་པ་དཔེར་ན་མིང་རྐྱང་ཡོད་ཚད།

ཕྲད་དང་རྣམ་དབྱེ་གཉིས་ཀ་མ་ཡིན་པ་དཔེར་ན་དབྱངས་གསལ་ལྟ་རྗ།

ཕྲད་དང་རྣམ་དབྱེ་གཉིས་ཀ་ཡིན་པ་དཔེར་ན་ལ་དོན་དང་ཨི་ལྡན་ལྟ་རྗའོ།

༥༦ ཡི་གེ་ལ་ཁྱད་ཆོས་ཅི་ཡོད་དམ། 

ལན་དུ། ཡི་གེ་ནི་མི་རིགས་སོའི་སྐད་ཀྱི་ཚབ་བྱེད་ཐུབ་པའི་ཁྱད་ཆོས་ལྡན་ཡོད།

༥༧ མི་རིགས་གཞན་གྱི་སྐད་ཡིགས་སློབ་པའི་དགོས་་གང་ཡིན། 

ལན་དུ། ཤེས་རྒྱ་ཆེ་རུ་གཏོང་བ་དང་། བོད་ཀྱི་སྐད་ཡིག་ཕུན་སུམ་ཇེ་ཚོགས་སུ་གཏོང་བའི་་དུ་ཡིན། 

༥༧ ས་པཎ་ནི་རིག་པའི་གནས་ལྔ་ཙམ་ལ་མཁས་པའི་ལོ་རྒྱུས་མི་སྣ་ཞིག་ཡིན་ནམ།

ལན་དུ། ས་པཎ་ནི་རིག་པའི་གནས་ལྔ་ལ་མཁས་པའི་ལོ་རྒྱུས་མི་སྣ་ཞིག་ཡིན་པ་ཙམ་མ་ཟད། བོད་ས་གནས་དེ་མེས་རྒྱལ་གོང་རྗ་གཅིག་འགྱུར་བྱེད་པའི་བྱ་གཞག་ནང་བྱས་རྗེས་ཆེན་པོ་བཞག་པའི་ཆོས་ལུགས་མི་སྣ་ཞིག་ཀྱང་ཡིན།

༥༨ ས་པཎ་གྱིས་བོད་མིའི་བདེ་འཇགས་དང་། མེས་རྒྱལ་གོང་རྗ་གཅིག་འགྱུར་ཡོང་བར་བྱེད་ནུས་ཅི་འདྲ་ཞིག་ཐོན་ཡོད་དམ། 

ལན་དུ། དགུང་ལོ་མཐོ་ཡང་སོག་ཡུལ་དུ་ཕེབས་ནས་ཧོར་གོ་དན་རྒྱལ་པོ་དང་ཞི་བའི་གྲོས་མོལ་གནང་སྟེ་བོད་མིའི་བདེ་འཇགས་དང་མེས་རྒྱལ་གོང་རྗ་གཅིག་འགྱུར་བྱེད་པའི་བྱ་གཞག་ལ་སྣེ་ཁྲིད་ཀྱི་ནུས་པ་ཐོན་ཡོད།

༥༩ ས་པཎ་འཚོ་བཞུགས་སྐབས་བོད་ཀྱི་སྤྱི་ཚོགས་ཀྱི་གནས་ཚུལ་ཅི་འདྲ་ཞིག་ཡིན་ནམ།

ལན་དུ། ས་པཎ་འཚོ་བཞུགས་སྐབས་བོད་སིལ་རྗར་གནས་པའི་དུས་སྐབས་ཡིན་པས། བོད་ཡོངས་གཅིག་འགྱུར་གྱི་སྲིད་དབང་བཟུང་མཁན་ཞིག་མེད་སྟབས་བོད་ནང་ཁུལ་དུ་དུས་ཟིང་གི་ཡོ་ལང་ཆེ་ཞིང་ཕྱི་ནས་ཧོར་རྒྱལ་པོའི་བཙན་གནོད་ཀྱི་འཇིགས་པ་ཆེ་བའི་ཟང་ཟིང་གི་དུས་སྐབས་ཡིན།

༦༠གཤམ་གྱི་ལོ་ཚིགས་སུ་བྱུང་བའི་དོན་རྣམས་མདོར་བསྡུས་ཀྱིས་ཕྲིས་དང་།

（༡） རབ་བྱུང་གསུམ་པའི་ཆུ་སྟག་ལོ་སྟེ་སྤྱི་ལོ་༡༡༨༢ལོར།

ལན་དུ། ས་པཎ་མཆོག་ས་སྐྱར་སྐུ་འཁྲུངས་པའོ།

（༢） རབ་བྱུང་གསུམ་པའི་ཤིང་བྱི་སྟེ་སྤྱི་ལོ་༡༢༠༤ལོར།

ལན་དུ། ས་པཎ་གྱིས་ཁ་ཆེ་པཎ་ཆེན་兑ཀྱ་ཤྲ膀་དང་མཇལ་ནས་བསྙེན་རྫོགས་ཀྱི་སྡོམ་པ་བཞེས།

（༣）རབ་བྱུང་བཞི་པའི་ས་ཕག་སྟེ་སྤྱི་ལོ་༡༢༣༩ལོར།

ལན་དུ། ལོ་འདིར་ས་སྐྱ་བ་དང་ཕག་གྲུ འབྲི་གུང་། ཚལ་པ། སྟག་ལུང་བཅས་ཀྱི་ཆོས་ལུགས་མི་སྣ་ཚོས་ཡོན་རྒྱལ་རབས་ཀྱི་རྒྱལ་པོ་དང་སྲས་སོ་སོར་མགོ་བཏགས་ཞུས།

（༤）རབ་བྱུང་བཞི་པའི་མེ་རྟ་སྟེ་སྤྱི་ལོ་༡༢༤༦ལོར།

ལན་དུ། ས་པཎ་མཆོག་ཧོར་རྒྱལ་པོའི་རྒྱལ་ས་ལིང་ཅུ་རྩེར་ཕེབས་ནས་རྒྱལ་པོ་གོ་དན་དང་ཐུགས་འཕྲད་བྱས།

༦༡ ས་པཎ་གྱི་མཛད་རྗེས་གཙོ་བོ་གང་ཡིན་ནམ།

ལན་དུ། རིག་གནས་ཐད་བོད་ལ་རིག་གནས་བཅུའི་རྣམ་བཞག་གསར་དུ་བཏོད་པ་དང་། སྲིད་ཀྱི་ཐད་བོད་ས་གནས་དང་མེས་རྒྱལ་གོང་རྗ་གཙིག་གྱུར་བྱས་པའི་བྱ་བཞག་ནང་བྱས་རྗེས་ཆེན་པོ་བཞག་པ། ཆོས་ཀྱི་ཐད་ཕྱི་རོལ་མུ་སྟེགས་པ་རྩོད་པས་ཕམ་པར་མཛད་དེ་ནང་པའི་བསྟན་པ་བསྲུངས་པ་བཅས་སོ།

༦༢ ས་པཎ་གྱིས་མུ་སྟེགས་པའི་མཁས་པ་འཕྲོག་བྱེད་དགའ་བོ་རྩོད་པ་ལས་འཕམ་པར་བྱས་པའི་དཔང་རྟགས་གང་ཡོད་དམ།

ལན་དུ། དེའི་དཔང་རྟགས་སུ་ཁོའི་རལ་པ་བྲེག་ནས་ས་སྐྱའི་དརྗ་རྩེ་སྙིང་མའི་གཙུག་ལག་ཁང་དུ་བཞག་ཡོད་པར་གྲགས།

༦༣《འབར་མདེལ་གཉིས་ཀྱི་བྱེད་པོ་》ཞེས་པ་སུ་ལ་བརྗོད་པ་དང་། མཚན་སྙན་དེ་གནང་མཁན་སུ་ཡིན་ནམ།

ལན་དུ། དེ་ནི་ཏེང་ཅཱ་ཤན་ལ་བརྗོད་པ་དང་། མཚན་སྙན་དེ་གནང་མཁན་ནི་དམག་དཔོན་ཆེན་མོ་ཀྲང་ཨེ་ཕིང་ཡིན།

༦༤《འབར་མདེལ་གཉིས་ཀྱི་བྱེད་པོ་》ཞེས་པའི་འབར་མདེལ་གཉིས་ནི་གང་དང་གང་ཡིན། 

ལན་དུ། 1964ལོའི་ཟླ་10པའི་ཚེས་16ཉིན་འབར་གས་བྱས་པའི་爆ང་གོའི་རྡུལ་ཕྲན་འབར་མདེལ་ཨང་དང་པོ་དེ་དང་། 1967ལོའི་ཟླ་6པའི་ཚེས་17ཉིན་འབར་གས་བྱས་པའི་爆ང་གོའི་ཆིན་ཏན་འབར་མདེལ་གཉིས་ཡིན།

༦༥ ཏེང་ཅཱ་ཤན་དང་ཨོ་ཕེན་ཧི་མི་གཉིས་ཕན་ཚུན་བསྡུར་བ་བྱེད་དགོས་དོན་ཅི།

ལན་དུ། ཏེང་ཅཱ་ཤན་གྱི་གཤིས་རྒྱུད་དང་སྤྱོད་ལམ། གཞན་ཕན་ལྷག་བསམ་གྱི་སྙིང་སྟོབས་བཅས་མངོན་གསལ་དུ་མཚོན་ཆེད་ཡིན།

༦༦《སྐར་མ་རི་ཤིའི་ཤེས་བྱ་མདོར་བསྡུས་》ཞེས་པའི་སློབ་ཚན་གྱི་རྩོམ་སྟངས་དང་ལེགས་སྒྲིག་མཁན་གང་ཡིན། 

ལན་དུ། དེ་ནི་གསལ་བཤད་རྩོམ་ཡིག་ཅིག་ཡིན་པ་དང་། ལེགས་སྒྲིག་མཁན་ནི་བོད་ལྗོངས་སྨན་རྩིས་ཁང་ཡིན།

༦༧ ཆུ་ལ་ངོ་བོའི་སྒོ་ནས་དབྱེ་ན་རང་བཞིན་གང་དང་གང་ཡོད།

ལན་དུ། ཡང་བ། དྭངས་པ། འཇམ་པ། ཞིམ་པ། དྲི་མི་ང་བ་བཅས་ཀྱི་རང་བཞིན་ལྡན་པ་མ་ཟད། རླན་འཛིན་པ་དང་སྐོམ་པ་སེལ་བ། 

དེ་བཞིན་དུ་ཚ་གདུང་སེལ་བ་བཅས་ཀྱི་ནུས་པ་ལྡན་ཡོད།

༦༨ ཆུ་ལ་རྩ་བའི་འབྱུང་ཁུངས་ཀྱི་སྒོ་ནས་དབྱེ་ཚུལ་གཉིས་ཡོད་པ་གང་ཡིན།

ལན་དུ། ཡུལ་གྱི་ཁྱད་པར་དང་། དུས་ཀྱི་ཁྱད་པར་གཉིས་ཡོད།

༦༩  སྐར་མ་རི་ཤི་ཤར་བའི་དུས་སུ་ཆུ་བཟང་བའི་རྒྱུ་མཚན་གང་ཡིན་ནམ།

ལན་དུ། སྐར་མ་འདི་ཉིད་འཆར་བའི་དུས་ནི་སྟོན་ཟླ་འབྲིང་པོ་ཡིན་པས། དུས་ཀྱི་སྒོ་ནས་ངོས་བཟུང་སྟེ་སྟོན་ཟླ་འབྲིང་པོར་ཆུ་བཟང་བ་ཡིན་པ་ལས་སྐར་མ་རི་ཤི་རང་ལ་ནུས་པ་གང་ཡང་མེད་དོ།

༧༠ དཔྱིད་ཆུ་ངན། སྟོན་ཆུ་བཟང་ཟེར་བ་དང་སྐར་མ་རི་ཤིའི་དབར་འབྲེལ་བ་ཡོད་དམ་མེད། རྒྱུ་མཚན་གང་ཡིནམ། 

ལན་དུ། འབྲེལ་བ་མེད། རྒྱུ་མཚན་ནི་དཔྱིད་ཆུ་ངན་ཟེར་དོན་ནི་དཔྱིད་ཀའི་དྲོད་རླུང་གིས་དགུན་དུས་བསགས་པའི་མཁའ་རྡུལ་མི་གཙང་རྣམས་ཁ་ཆར་དང་ཆུ་ནང་དུ་འདྲེས་པའི་རྐྱེན་གྱིས་དེར་ཞན་ཆ་མང་པོ་ཡོད། སྟོན་ཆུ་བཟང་ཟེར་བ་ནི་སྟོན་དུས་ཉི་འོད་དྲོ་ཞིང་སྦྲང་ཆར་བསིལ་མ་ཡང་ཡང་འབབ་པ་དང་རྩྭ་སྣ་འབྲས་བཅུད་ལེགས་པ་སོགས་ཀྱི་དབང་གིས་ཆུ་ཡང་བཟང་བར་གྱུར་བས་ཡིན།

༧༡ ཆུ་ངན་དང་ཆུ་བཟང་གཉིས་འབྱུང་བར་ཡུལ་གྱི་ཁྱད་པར་གང་ཡོད།

ལན་དུ། ཆུ་ངན་ནི་བརླན་བཤེར་ཆེ་བའི་ཡུལ་དང་། བ་ཚྭ་ཅན་གྱི་ཡུལ། འདམ་རྫབ་ཅན་གྱི་ཡུལ། དུག་ཤིང་ནགས་ཚལ་ཅན་གྱི་ཡུལ། ཉི་འོད་རླུང་གིས་རེག་ཆུང་བའི་ཡུལ་བཅས་ནས་སྐྱེས་པ་ཞིག་ཡིན། ཆུ་བཟང་ནི་ཁ་ལྷོ་ལྟ་ཡིན་པ་དང་ས་གཞི་གཙང་ལ་ཉི་འོད་ལེགས་པར་འཕོག་པའི་ས་ནས་འབྱུང་བ་ཞིག་ཡིན།

༧༢ སྐར་མ་རི་ཥི་དུས་ནམ་ཞིག་ལ་ཕྱོགས་གང་ནས་ཤར་བ་མཐོང་ཐུབ།

ལན་དུ། བོད་ལྗོངས་ས་མཐོ་ནས་སྟོན་ཟླ་འབྲིང་པོའི་ནང་དུ་ལྷོ་ཕྱོགས་རི་བོའི་རྩེ་ནས་ཐོ་རངས་ཀྱི་དུས་ལ་ཐོག་མར་མཐོང་བ་དང་། དགུན་སྨད་དང་དཔྱིད་དུས་ཀྱི་མཚམས་སུ་ལྷོ་ཕྱོགས་ནས་ས་སྲོས་དུས་ལ་མཐོང་ཐུབ།

༧༣ བཟའ་ཆས་ནི་ཅི་འདྲ་ཞིག་ལ་ཟེར་རམ།

ལན་དུ། བཟའ་ཆས་ནི་ཕུང་པོ་གྲུབ་བྱེད་དང་ནུས་ཤུགས་མཁོ་འདོན་བྱེད་ཆེད་ཀྱི་དངོས་པོ་ཞིག་ལ་ཟེར།  

༧༤ བཟའ་ཆས་ནི་གང་ནས་བྱུང་བ་ཡིན།

ལན་དུ། དེ་ནི་གཙོ་བོ་ཐབས་ལམ་མི་འདྲ་བ་གཉིས་ཡོད་པ་སྟེ། རང་གསོ་དང་གཞན་གསོ་ལས་ཐོན་པ་ཡིན། 

༧༥ རང་གསོ་དང་གཞན་གསོ་ཅི་འདྲ་ཡིན།

ལན་དུ། རང་གསོ་ཟེར་བ་ནི་སོ་སོས་སྐྱེ་མེད་རྫས་དེ་སྐྱེ་ལྡན་གྱི་བཟའ་ཆས་སུ་བསྐྲུན་ནས་སྐྱེ་འཕེལ་གྱི་ཁ་སྐོང་བར་བྱེད་པ་ཞིག་ལ་ཟེར་ཏེ། སྔོ་ལྗང་གི་རྩི་ཤིང་ཐམས་ཅད་དེའི་ཁོངས་སུ་གཏོགས་པ་དང་། གཞན་གསོ་ཟེར་བ་ནི་སོ་སོས་བཟའ་ཆས་སྐྲུན་མི་ཐུབ་པས་རྩི་ཤིང་ལ་བརྟེན་ནས་འཚོ་དགོས་ཀྱི་ཡོད་དེ། སྲོག་ཆགས་ཐམས་ཟད་དང་སྐྱེ་དངོས་ཕྲ་རབ་མང་ཆེ་བ་དེའི་ཁོངས་སུ་གཏོགས་པའོ།

༧༦ བཟའ་ཆས་ནི་གང་ནས་བྱུང་བ་ཡིན་ཞེས་པའི་སློབ་ཚན་དེར་གསལ་བཤད་རྩོམ་ཡིག་གི་འབྲི་ཐབས་གང་དག་སྤྱད་ཡོད་དམ།

ལན་དུ། དྲི་བ་འདོན་པ། མཚན་ཉིད་འགོད་པ། རིགས་དགར་བ། དཔེ་འགོད་པ། གྲངས་ཀ་བཀོད་པ་སོགས་ཀྱི་འབྲི་ཐབས་སྤྱད་ཡོད།

༧༧ ཅི་འདྲ་ཞིག་ལ་མཚན་ཉིད་འགོད་པའི་འབྲི་ཐབས་ཟེར་རམ།

ལན་དུ། བྱ་དངོས་ཀྱི་ངོ་བོ་དང་རང་བཞིན། ཁྱད་ཆོས་སོགས་གཞིར་བཟུང་ནས་དེ་ཉིད་བྱ་དངོས་གཞན་དང་མི་འདྲ་བའི་ནང་དོན་དང་གནད་དོན་གལ་ཆེན་འརྗར་དུ་ཐོན་པར་བྱས་ཏེ། ཚིག་ཉུང་ཞིང་དོན་གསལ་བའི་སྒོ་ནས་གསལ་བཤད་བྱས་པ་ལ་ཟེར།

༧༨ 《བདག་གི་གཞོན་ནུའི་ལོ་རབས》》ཞེས་པའི་རྩོམ་ཡིག་དེ་གང་ལས་བདམས་ཤིང་དེའི་རྩོམ་སྟངས་གང་ཡིན་པ་དང་། རྩོམ་པ་པོ་སུ་ཡིན།

ལན་དུ། དེ་ནི་《མི་ལ་རས་པའི་རྣམ་མགུར་》》ལས་བདམས་ཤིང་། རྩོམ་སྟངས་ནི་སྒྲུང་གཏམ་རྩོམ་ཡིག་ཡིན་པ་མ་ཟད། དེའི་རྩོམ་པ་པོ་ནི་རུས་པའི་རྒྱན་ཅན་（གཙང་སྨྱོན་ཧེ་རུ་ཀ་རུས་པའི་རྒྱན་ཅན་ཡང་ཟེར་）མཚན་གཞན་ལ་སངས་རྒྱས་རྒྱལ་མཚན་ཡང་ཟེར།

༧༩ རྗེ་བཙུན་མི་ལ་རས་པའི་ཆུང་དུས་ཀྱི་མཚན་ལ་ཅི་ཟེར་བ་དང་འཁྲུངས་འདས་ཇི་ལྟར་ཡིན། 

ལན་དུ། ཐོས་པ་དགའ་ཞུ་ཞིང་། ༡༠༤༠ལོར་ཡབ་མི་ལ་ཤེས་རབ་རྒྱལ་མཚན་དང་ཡུམ་མྱང་ཚ་དཀར་རྒྱན་གཉིས་ཀྱི་སྲས་སུ་མང་ཡུལ་གུང་ཐང་སྐྱ་རྔ་རྩ་རུ་སྐུ་འཁྲུངས་པ་དང་། ༡༡༢༣ལོར་སྐུ་གཤེགས་སོ།

༨༠ མི་ལ་མ་སྨད་གསུམ་ལ་སྡུག་པོ་གཏོང་མཁན་སུ་ཡིན་པ་དང་། དེས་དོན་ཅི་ཞིག་མཚོན།   

ལན་དུ། ཨ་ཁུ་དང་ཨ་ནེ་གཉིས་ཡིན་ལ།  དེས་སྐབས་དེའི་སྤྱི་ཚོགས་ནང་བཙན་པོས་གཉོམ་ཆུང་དང་ཕྱུག་པོས་དརྗལ་པོ་ལ་བཪྙས་བཅོས་བྱེད་པ་དང་། རྒྱུ་ནོར་དང་དབང་ཤུགས་བདེན་ལུགས་ཀྱི་ཚབ་བྱེད་པའི་ཚུལ་མིན་ལུགས་འགལ་གྱི་གནས་ཚུལ་ཡང་གསལ་བར་བརྗོད་ཡོད།

༨༡ 《བདག་གི་གཞོན་ནུའི་ལོ་རབས་》ཞེས་པའི་སློབ་ཚན་དེའི་མི་སྣ་གཙོ་བོ་སུ་ཡིན་

ནམ།  ལན་དུ། དེའི་ནང་མི་སྣ་གཙོ་བོ་ནི་མྱང་ཚ་དཀར་རྒྱན་ཡིན།

༨༢ མི་ལ་རས་པར་མཐུ་གནང་མཁན་གྱི་སློབ་དཔོན་གྱི་མིང་ལ་ཅི་ཟེར།

ལན་དུ། བླ་མ་ཁུ་ལུང་བ་ཡོན་ཏན་རྒྱ་མཚོ་དང་། བླ་མ་གནུབས་ཆུང་བ། བླ་མ་གཉག་གཡུང་སྟོན་ཁྲོ་རྒྱལ་བཅས་རེད།

༨༣《བདག་གི་གཞོན་ནུའི་ལོརབས་》ཞེས་པའི་སློབ་ཚན་དེར་འབོད་པའི་ཐ་སྙད་གང་ཞིག་སྤྱད་འདུག། དེ་ལྟར་བྲིས་པ་ལ་དགེ་མཚན་ཅི་ཡོད། 

ལན་དུ། འབོད་པའི་ཐ་སྙད་དང་པོ་སྤྱད་ནས་བྲིས་ཡོད་པ་དང་། དེ་ལྟར་བྲིས་ན་ཀློག་པ་པོ་ལ་སྙིང་ཉེ་བ་དང་། བདེན་སྣང་གི་ཚོར་བ་སྟེར་ཐུབ།

༨༤ ཨ་མས་ང་ཡིན་ཡིན་པ་ཤེས་ནས་ཧ་ལས་ཏེ། སྐམ་པ་གཡས་སུ་བོར། ཡོས་ད爆གས་གཡོན་དུ་བོར། ཡོད་རྔོད་འཕྲོ་ཚིག་ཏུ་བཅུག ལག་པ་་སུ་ཡོག་པ་ཞིག་ཁྱེར། གཡོན་དུ་ཐལ་བ་སྦར་གང་ཁྱེར། སྐས་རིང་ལས་བབས། སྐས་ཐུང་ལས་མཆོངས་ནས་ཕྱིར་ཐོན་པ་དང་། ཐལ་བ་དེ་གདོང་ལ་བཏབ། ཡོག་པ་དེ་མགོ་ལ་ལན་འགའ་བརྒྱབ་་་་་་་་་ཅེས་པའི་བརྗོད་ཚིག་དེའི་ནང་མི་སྣའི་གང་ཞིག་ཞིབ་འབྲི་བྱས་ཡོད་པ་དང་། དེ་ལས་མི་སྣའི་རང་གཤིས་གང་འདྲ་ཞིག་མཚོན།  ལན་དུ།  དེའི་ནང་མི་སྣའི་བྱ་བྱེད་ཞིབ་འདྲི་བྱས་ཡོད་པ་དང་། དེ་ལས་མ་མྱང་ཚ་དཀར་རྒྱན་ནི་རང་ལ་མཐོང་ཆུང་བཪྙས་བཅོས་བྱེད་མཁན་གྱི་འོག་ཏུ་དཔའ་ཞུམ་ནས་སྡོད་མཁན་ཞིག་མ་ཡིན་པར། འཁོན་ལན་སློག་རྒྱུའི་ངར་སེམས་བརྟན་པོར་བཅངས་པའི་རྗད་མེད་ཅིག་གི་རང་གཤིས་མཚོན་གྱི་ཡོད་པ་རེད།

༨༥ མ་མྱང་ཚ་དཀར་རྒྱན་གྱིས་རྗ་ལ་བཏང་བའི་གབ་ཡིག་གི་ནང་དོན་གང་ཡིན་པ་དང་། དེ་ལས་མ་མྱང་ཚ་དཀར་རྒྱན་དེ་མི་ཇི་འདྲ་ཞིག་ཡིན་པ་ཤོད།

ལན་དུ། གབ་ཡིག་དེའི་གབ་དོན་གཙོ་བོ་ནི། མས་བསྐུར་བའི་གསེར་སྲང་བདུན་དེ་རྣལ་འབྱོར་པའི་སྟོད་གོས་ཀྱི་རྒྱབ་ཀྱི་ལྷན་པའི་འོག་ཏུ་ཡོད་པས་ལོངས་ཞེས་པའི་དོན་ཡིན་པ་དང་། དེ་ལས་མ་མྱང་ཚ་དཀར་རྒྱན་དེ་བློ་རྒོད་ཅིང་སྤྱང་དྲུང་དོད་པའི་རྗད་མེད་ཅིག་ཡིན་པ་མཚོན་ཐུབ། 

༨༦《བདག་གི་ཁུ་བོ་ཡུ་ལེ་》ཞེས་པའི་སློབ་ཚན་དེའི་རྩོམ་པ་པོ་དང་རྩོམ་སྟངས་ཅི་འདྲ་ཡིན་པ་དང་། མི་སྣ་གཙོ་བོ་སུ་ཡིན།

ལན་དུ།  རྩོམ་པ་པོ་ནི་མོ་པོ་སང་ཡིན་པ་དང་། རྩོམ་སྟངས་ནི་སྒྲུང་གཏམ་རྩོམ་ཡིག་ཡིན་ཞིང་། མི་སྣ་གཙོ་བོ་ནི་ཧྥེ་ལེ་ཕུ་ཁྱོ་ཤུག་གཉིས་ཡིན།

༨༧ ཧྥེ་ལེ་ཕུ་ཁྱོ་ཤུག་གཉིས་ཀྱིས་ཡུ་ལེ་ལ་བཟུང་བའི་རྣམ་འགྱུར་གྱི་འགྱུར་ལྡོག་ལས་

སྐབས་དེའི་སྤྱི་ཚོགས་ཀྱི་གནད་དོན་ཅི་ཞིག་གསལ་སྟོན་བྱས་ཡོད།

ལན་དུ། མ་རྩ་རིང་ལུགས་ཀྱི་སྤྱི་ཚོགས་ནང་དུ་དངུལ་སྒོར་གྱི་བསླད་སྐྱོན་འོག་མི་རྣམས་ཀྱི་བསམ་པ་དང་ཀུན་སྤྱོད་ངན་རུལ་དུ་གྱུར་ཞིང་། སྤུན་ཉེའི་བརྩེ་དུང་ལས་དངུལ་སྒོར་གལ་ཆེ་བར་འཛིན་པའི་མི་དང་མིའི་བར་གྱི་གསེར་དངུལ་དུ་གྱུར་བའི་འབྲེལ་བ་སྐྱུག་བྲོ་པོ་དེ་གསལ་སྟོན་བྱས་ཡོད།

༨༨ སྒྲུང་གཏམ་རྩོམ་ཡིག་གི་བྱུང་རིམ་ལ་དབྱེ་ན་གང་དང་གང་ཡོད་པ་ཤོད།

ལན་དུ།  འགོ་རྩོམ་པ་དང་། འཕེལ་རྒྱས། མཐོ་རླབས་（ཡང་རྩེ་） མཇུག་འབྲས་བཅས་སོ།

༨༩ བརྡ་ཁྱབ་ཀྱི་གོ་དོན་（གང་འདྲ་ཞིག་ལ་བརྡ་ཁྱབ་ཟེར་རམ）

ལན་དུ། བརྡ་ཁྱབ་ནི་རྒྱུན་སྤྱོད་རང་བཞིན་གྱི་གསལ་བཤད་རྩོམ་ཡིག་ཅིག་ཡིན་ཞིང་། དེ་ནི་ཁེ་ལས་དང་བྱ་གཞག་ཚན་པས་འཛད་སྤྱོད་པ་ལ་ཚོང་ཟོག་ངོ་སྤྲོད་བྱེད་པའམ་ཞབས་ཞུའི་ནང་དོན་དང་། ཡང་ན་སྤྲོ་རྩེད་ཀྱི་རྣམ་གྲངས་སོགས་མཚམས་སྦྱོར་དང་དྲིལ་བསྒྲགས་བྱ་ཐབས་ཀྱི་ཉེར་སྤྱོད་ཡིག་རིགས་ཤིག་ལ་ཟེར།

༩༠ བརྡ་ཁྱབ་ཀྱི་གྲུབ་ཆ་གཙོ་བོ་གང་ཡིན་ནམ།

ལན་དུ། ཁ་བྱང་དང་ནང་དོན་དངོས། མཇུག་བྱང་དང་ལོ་ཟླ་ཚེས་གྲངས་བཅས་སོ།

༩༡བརྡ་ཁྱབ་ཀྱི་བྱེད་ནུས་གང་ཡིན།

ལན་དུ། 1བརྡ་ཁྱབ་ཀྱིས་ཆ་འཕྲིན་སྤེལ་བ་དང་།  དཔལ་འབྱོར་འཁྲུག་པོ་བཟོ་ཐུབ།

2བརྡ་ཁྱབ་ཀྱིས་མཛད་སྤྱོད་ཀྱི་ལམ་སྟོན་པ་དང་། ཁེ་ལས་ཀྱི་སྙན་གྲགས་རྒྱ་ཆེར་སྤེལ་ཐུབ། 

3བརྡ་ཁྱབ་ཀྱིས་ཕྱི་ཚོང་རྒྱ་ཆེར་བཏང་སྟེ་ཕྱི་དངུལ་གྱི་ཡོང་འབབ་མང་དུ་གཏོང་ཐུབ་ཀྱི་ཡོད།

༩༢ བརྡ་ཁྱབ་ཀྱི་ནུས་པར་གཞིགས་ནས་དབྱེ་ན་གང་དང་གང་ཡོད།

ལན་དུ། དཔལ་འབྱོར་བརྡ་ཁྱབ་དང་། རིག་གནས་བརྡ་ཁྱབ་ སྤྱི་ཚོགས་ཀྱི་བརྡ་ཁྱབ་བཅས་ཡོད།

༩༣ བརྡ་ཁྱབ་ཀྱི་ནང་དོན་ལ་གཞིགས་ནས་དབྱེ་ན་གང་དང་གང་ཡོད།

ལན་དུ། ཚོང་ལས་བརྡ་ཁྱབ། ངལ་ལས་བརྡ་ཁྱབ། ལྟ་བའི་བརྡ་ཁྱབ་བཅས་ཡོད།

༩༤ བརྡ་ཁྱབ་ཀྱི་འབྲི་སྟངས་ལ་གཞིགས་ནས་དབྱེ་ན་གང་དང་གང་ཡོད།

ལན་དུ།  མཚམས་སྦྱོར་གྱི་བརྡ་ཁྱབ། གསལ་བཤད་སྐོར་གྱི་བརྡ་ཁྱབ། གྲོས་གླེང་སྐོར་གྱི་བརྡ་ཁྱབ།  ངོ་སྤྲོད་ཁྱི་བརྡ་ཁྱབ་བཅས་ཡོད།

༩༥ བརྡ་ཁྱབ་ཀྱི་རྣམ་པར་གཞིགས་ནས་དབྱེ་ན་གང་ཡོད།

ལན་དུ། ཚགས་པར་ཐོག་ཏུ་འགོད་པའི་བརྡ་ཁྱབ། དུས་དེབ་ཐོག་ཏུ་འགོད་པའི་བརྡ་ཁྱབ།  རླུང་འཕྲིན་ནས་བཏང་བའི་བརྡ་ཁྱབ། བཪྙན་འཕྲིན་ནས་བསྟན་པའི་བརྡ་ཁྱབ། ལམ་འགེལ་བརྡ་ཁྱབ། བསྒྲགས་ཡིག་གི་བརྡ་ཁྱབ། སྦྲག་སྲིད་ཀྱི་བརྡ་ཁྱབ་སོགས་ཡོད།

༩༦ བརྡ་ཁྱབ་ལ་ཁྱབ་ཆེ་ཆུང་གཉིས་ཡོད་པ་དེ་གང་དང་གང་ཡིན།

ལན་དུ། ཁྱབ་ཆེ་བའི་བརྡ་ཁྱབ་ནང་དུ་དཔལ་འབྱོར་དང་དཔལ་འབྱོར་དུ་མི་གཏོགས་པའི་བརྡ་ཁྱབ་ཚང་མ་ཚུད་ཡོད། ཁྱབ་ཆུང་བའི་བརྡ་ཁྱབ་ནི་དཔལ་འབྱོར་གྱི་བརྡ་ཁྱབ་སྟེ་ཚོང་ལས་བརྡ་ཁྱབ་ལ་ཟེར།

༩༧ དཔལ་འབྱོར་དང་དཔལ་འབྱོར་དུ་མི་གཏོགས་པའི་བརྡ་ཁྱབ་ཀྱི་དབྱེ་གཞི་ཇི་འདྲ་ཡིན། 

ལན་དུ། དེ་ནི་དཔལ་འབྱོར་གྱི་ཁེ་ཕན་དང་འབྲེལ་བ་ཡོད་མེད་ཀྱི་ཐོག་ནས་དབྱེ་བ་

ཞིག་ཡིན་ཏེ་དཔལ་འབྱོར་ཁེ་ཕན་དང་འབྲེལ་བ་ཡོད་ན་དཔལ་འབྱོར་བརྡ་ཁྱབ་ཡིན་ལ། དཔལ་འབྱོར་གྱི་ཁེ་ཕན་དང་འབྲེལ་བ་མེད་ན་དཔལ་འབྱོར་དུ་མི་གཏོགས་པའི་བརྡ་ཁྱབ་ཡིན།

༩༨ ཧྥེ་ལི་ཕུའི་ཁྱིམ་ཚང་གིས་སེམས་རྩ་འཁོལ་པོས་ཡུ་ལེ་ལོག་ཡོང་རྒྱུར་རེ་སྒུག་བྱེད་དགོས་དོན་ཅི་ཡིན་ནམ། 

ལན་དུ། རྒྱུ་མཚན་ནི་ཁོ་ཚོའི་ཁྱིམ་ཚང་གི་འཚོ་བ་ཧ་ཅང་སྐྱོ་བས་གང་ལའང་གྲོན་ཆུང་བྱེད་དགོས་ཀྱི་ཡོད། འོན་ཏེ་ཡུ་ལེ་མེ་གླིང་དུ་ཕྱུག་པོར་གྱུར་ཡོད་པས། ཁོ་པ་སང་ཙམ་ལོག་སྟེ་བདེ་སྐྱིད་ཀྱི་འཚོ་བ་ཞིག་སྐྱེལ་འདོད་པའི་ཆེད་དུཡིན།

ཚིག་རྒྱན་རིག་པའི་ཤེས་བྱའི་སྐོར།

༡ གང་འདྲ་ཞིག་ལ་དཔེ་རྒྱན་ཟེར་རམ།

ལན་དུ། དཔེ་དང་དཔེ་ཅན་གཉིས་ངོ་བོ་ཐ་དད་དུ་བཀོད་ནས་དེ་གཉིས་མཚུངས་པར་སྟོན་པ་ཞིག་ལ་ཟེར།

༢ གང་འོདྲ་ཞིག་ལ་གཟུགས་རྒྱན་ཟེར་རམ།

ལན་དུ། བརྗོད་པར་འདོད་པའི་དོན་དེ་ཉིད་དཔེའི་གཟུགས་སུ་བཀོད་པ་དེ་ནི་གཟུགས་རྒྱན་ཡིན།

༣ དཔེ་རྒྱན་དང་གཟུགས་རྒྱན་གྱི་ཁྱད་པར་ཅི་འདྲ་ཡིན།

ལན་དུ། དཔེ་དོན་ཐ་དད་དུ་བཀོད་དང་མ་བཀོད་ཀྱི་ཁྱད་པར་ཡིན་ཏེ། དཔེ་རྒྱན་ནི་དཔེ་དང་དཔེ་ཅན་གཉིས་ངོ་བོ་ཐ་དད་དུ་བཀོད་ནས་དེ་གཉིས་མཚུངས་པར་སྟོན་པ་ཞིག་ལ་ཟེར་བ་དང་། གཟུགས་རྒྱན་ནི་དཔེ་དོན་ཐ་དད་དུ་མ་བཀོད་པར་བརྗོད་པར་འདོད་པའི་དོན་དེ་ཉིད་དཔེའི་གཟུགས་སུ་བཀོད་པ་ཞིག་ལ་ཟེར།

༤ དཔེ་རྒྱན་ཡོད་ཚད་ལ་མཚུངས་པ་གསལ་བྱེད་ཀྱི་སྒྲ་དགོས་སམ།

ལན་དུ། མི་དགོས་ཏེ་དཔེར་ན་ཟླ་བོ་དངོས་པོའི་དཔེ་ལ་མཚུངས་གསལ་གྱི་སྒྲ་མེད་དོ།

༥ དཔེ་རྒྱན་གྱི་རྩ་ཚིག་བྲིས་དང་།

ལན་དུ། དཔེ་དོན་ཐ་དད་བཀོད་པ་ལས། མཚུངས་པར་རྟོགས་བྱེད་དཔེ་ཡི་རྒྱན།

༦ གཟུགས་རྒྱན་གྱི་རྩ་ཚིག་བྲིས་དང་།

ལན་དུ། བརྗོད་འདོད་དོན་ཉིད་དཔེ་དེ་ཡི། གཟུགས་སུ་བཀོད་པ་གཟུགས་ཅན་རྒྱན།

༧ བསྡུས་ཤིང་མ་བསྡུས་པའི་གཟུགས་ཅན་གྱི་རྩ་ཚིག་བྲིས་དང་།

ལན་དུ། དཔེ་དང་དཔེ་ཅན་གཉིས་པོ་ཡི། བར་དུ་འབྲེལ་སྒྲ་འགའ་ཞིག་ནི།   བསྡུས་ཤིང་འགའ་ཞིག་མ་བསྡུས་པ། བསྡུས་ཤིང་མ་བསྡུས་གཟུགས་ཅན་ནོ།

༨བསྡུས་ཤིང་མ་བསྡུས་པའི་གཟུགས་ཅན་ཞེས་པའི་ནང་གི་བསྡུས་ཤིང་མ་བསྡུས་པ་དེ་གང་ལ་ངོས་འཛིན་དགོས་སམ།

ལན་དུ། དེ་ནི་དཔེ་དང་དཔེ་ཅན་བར་གྱི་འབྲེལ་སྒྲའི་ཕྲད་ལ་ངོས་འཛིན་དགོས་སོ།

༩ མཐའ་དག་གཟུགས་ཅན་གྱི་རྩ་ཚིག་བྲིས་དང་།

ལན་དུ། ཆ་དང་ཆ་ཅན་ཐམས་ཅད་ཀུན། གཟུགས་བྱས་མཐའ་དག་གཟུགས་ཅན་ནོ།

༡༠ གཤམ་གྱི་དཔེར་བརྗོད་ལ་དབྱེ་ཞིབ་བྱེད་དགོས།

སྒེག་ལྡེམ་ལུས་ཀྱི་ལྗོན་པ་རབ་རྒྱས་པར། མཛེས་སྡུག་ལང་ཚོའི་གཡུ་ཡི་ལོ་འདབ་རྒྱས།

བཞིན་རས་འདབ་སྟོང་གྲོལ་བའི་འཛུམ་བག་ཅན། སྨིན་ལེཊ་པད་དཀར་རྒྱས་པའི་ཚལ་འདི་སྤྲོ།

（༡）འདི་ནི་དཔེ་རྒྱན་གྱི་ནང་གསེས་གང་གི་དཔེར་བརྗོད་ཡིན་ནམ།

ལན་དུ་། བསྡུས་ཤིང་མ་བསྡུས་པའི་གཟུགས་ཅན་གྱི་དཔེར་བརྗོད་ཡིན།

（༢） དཔེར་བརྗོད་འདིའི་ནང་དཔེ་དང་དཔེ་ཅན་གང་གི་འབྲེལ་སྒྲ་བསྡུས་ཤིང་གང་གི་འབྲེལ་སྒྲ་བསྡུས་མེད་པ་ཡིན་ནམ།

ལན་དུ། དཔེ་ཅན་ལུས་དང་དཔེ་ལྗོན་པ། དཔེ་ཅན་ལང་ཚོ་དང་དཔེ་གཡུ་ཡི་ལོ་འདབ་བར་གྱི་འབྲེལ་སྒྲ་བསྡུས་མེད་པ་དང་། དཔེ་ཅན་བཞིན་རས་དང་དཔེ་འདབ་སྟོང་། དཔེ་ཅན་སྨིན་ལེགས་དང་དཔེ་པད་ཀར་བར་གྱི་འབྲེལ་སྒྲ་བསྡུས་པ་ཡིན།

（༣） དཔེ་ཅན་གང་དང་གང་ཞིག་དཔེ་གང་དང་གང་གི་གཟུགས་སུ་བཀོད་ཡོད་དམ།

ལན་དུ། དཔེ་ཅན་ལུས་དེ་དཔེ་ལྗོན་པའི་གཟུགས་སུ་བཀོད་པ་དང་། དཔེ་ཅན་ལང་ཚོ་དེ་དཔེ་གཡུ་ཡི་ལོ་འདབ་ཀྱི་གཟུགས་སུ་བཀོད་ཤིང་། དཔེ་ཅན་བཞིན་རས་དེ་དཔེ་འདབ་སྟོང་དང་། དཔེ་ཅན་སྨིན་ལེགས་དེ་དཔེ་པད་དཀར་གྱི་གཟུགས་སུ་བཀོད་ཡོད།

སྨད་ཆའི་སྐོར།

༡ འགྲོ་བ་མིའི་འབྲེལ་འདྲིས་ཀྱི་ལག་ཆ་གཙོ་བོ་གང་ཡིན་ནམ།

ལན་དུ། སྐད་དང་ཡི་གེ་གཉིས་ཡིན།

༢ སྐད་དང་ཡི་གེས་མི་རིགས་ཤིག་ལ་ནུས་པ་ཅི་ཞིག་ཐོན་ཡོད་དམ།

ལན་དུ། སྐད་དང་ཡི་གེས་མི་རིགས་ཤིག་ལ་བླ་སྲོག་ལྟ་རྗའི་ནུས་པ་ཐོན་ཡོད།

༣ འཛམ་གླིང་དུ་ཐོག་མ་ཉིད་ནས་ཕུན་སུམ་ཚོགས་པ་དང་ཆ་ཚང་བའི་སྐད་ཡིག་ཅིག་ཡོད་དམ།

ལན་དུ། མེད་དེ། སྐད་ཡིག་ཚང་མ་རྒྱུན་ཆད་མེད་པར་ཡར་རྒྱས་སུ་བཏང་བ་ལས་རིམ་བཞིན་ཆ་ཚང་བ་དང་ཕུན་སུམ་ཚོགས་པའི་སྐད་ཡིག་ཏུ་གྱུར་པ་རེད།

༤ 《བོད་ཀྱི་སྐད་ཡིག་སྐོར་གླེང་བ》ཞེས་པའི་སློབ་ཚན་དེ་གང་ལས་བདམས་པ་དང་། རྩོམ་པ་པོ་སུ་ཡིན་ནམ།

ལན་དུ།《བོད་རིག་པའི་བྱུང་བ་དང་འབྱུང་འགྱུར་སྐོར་མདོ་ཙམ་བཤད་པ་་》ལས་བདམས་ཤིང་། རྩོམ་པ་པོ་ནི་ཉན་ཤུལ་མཁྱེན་རབ་འོད་ཟེར་ལགས་ཡིན།

༥《བོད་ཀྱི་སྐད་ཡིག་སྐོར་གླེང་བ》》ཞེས་པའི་སློབ་ཚན་དེའི་རྩོམ་སྟངས་ཅི་འདྲ་ཡིན།

ལན་དུ། རང་ལུགས་གཙོ་སྒྲུབ་བྱས་པའི་དགག་སྒྲུབ་རྩོམ་ཡིག་ཞིག་ཡིན།

༦ ལུགས་གཉིས་ནི་གང་ཡིན་ནམ།

ལན་དུ། དམ་པ་ཆོས་ཀྱི་ལུགས་དང་འཇིག་རྟེན་སྲིད་ཀྱི་ལུགས་གཉིས་ཡིན།

༨《བོད་ཀྱི་སྐད་ཡིག་སྐོར་གླེང་བ》》ཞེས་པའི་སློབ་ཚན་དེའི་བསྒྲུབ་བྱ་གཙོ་བོ་གང་ཡིན་པ་དང་། བསྒྲུབ་བྱ་དེ་སྒྲུབ་པར་བསྒྲུབ་རིམ་མམ་སྒྲུབ་ཐབས་གྲོ་བོ་གང་དག་་ཡོད་དམ།

ལན་དུ། བསྒྲུབ་བྱ་གཙོ་བོ་ནི་བོད་ཀྱི་སྐད་ཡིག་འཕེལ་རྒྱས་གཏོང་དགོས་ཞེས་པ་དེ་ཡིན་པ་དང་། གཙོ་བོ་དཔེ་འགོད་པ་དང་གཤིབ་བསྡུར་བྱེད་པ། དབྱེ་ཞིབ་བྱེད་པའི་སྒྲུབ་ཐབས་སྤྱད་ཡོད།

༩ རྩོམ་པ་པོས་བོད་ཀྱི་སྐད་ཡིག་འཕེལ་རྒྱས་གཏོང་བར་ལྟ་ཚུལ་ཅི་འདྲ་ཞིག་བཏོན་ཡོད།

ལན་དུ། སྤྱི་ཚོགས་གསར་རྐྱང་དུ་གྱུར་ཡོད་པས་ཚན་རིག་ལ་བརྟེན་ཏེ་སྤྱི་ཚོགས་ཡར་རྒྱས་སུ་གཏོང་བ་ལས་ཐབས་ལམ་གཞན་མེད་པར་གྱུར་ཟིན་པ་དང་། བོད་ཀྱི་ན་གཞོན་ཁག་ཅིག་སྐྱེད་སྲིང་བྱས་ཏེ་དེང་རབས་ཚན་རིག་དང་རིག་གནས་ཡོད་ཚད་བོད་ཡིག་གི་ཐོག་ནས་སྦྱོང་དགོས་པ་དེ་ཡིན།

༡༠ བོད་ཀྱི་སྐད་ཡིག་སྐྱོབ་པའི་ཐབས་ལམ་ཉག་ཅིག་དེ་གང་ཡིན་ནམ།

ལན་དུ། མི་རིགས་གཞན་གྱི་སྐད་ཡིག་གི་ལེགས་ཆ་མཐའ་དག་བླངས་ནས་བོད་རང་གི་སྐད་ཡིག་ཏུ་བསྒྱུར་རྒྱུ་དེ་ཡིན།

༡༡ མི་རིགས་གཞན་གྱི་སྔོན་ཐོན་སྐད་ཡིག་གི་རྗེས་ཟིན་ཐུབ་པའི་ཤིན་ཏུ་གལ་ཆེ་བའི་གོམ་པ་དང་པོ་དེ་གང་ཡིན་ནམ།

ལན་དུ། དེ་ནི་སློབ་གྲྭ་ཆེ་འབྲིང་ཆུང་གསུམ་གྱི་སློབ་མར་དེང་རབས་ཚན་རིག་དང་རིག་གནས་དང་མཐུན་པའི་བོད་ཡིག་སློབ་དེབ་སྒྲིག་པ་དང་། དེ་བོད་ཡིག་གི་ཐོག་ནས་སློབ་ཐུབ་པའི་ཕུལ་བྱུང་གི་དགེ་རྒན་ཁག་ཅིག་གསོ་སྐྱོང་བྱས་ཏེ་སློབ་གྲྭ་ཁག་གི་ནང་དུ་བོད་

སྐད་ཀྱི་ཐོག་ནས་བསླབ་རྒྱུའི་ལས་དོན་དེ་ནི་བོད་ཀྱི་སྐད་ཡིག་ཇི་སྲིད་བར་གནས་ཐུབ་པ་དང་། སྔོན་ཐོན་སྐད་ཡིག་གི་རྗེས་ཟིན་ཐུབ་པའི་ཤིན་ཏུ་གལ་ཆེ་བའི་གོམ་པ་དང་པོ་དེ་

ཡིན།

༡༢《རྒྱལ་བློན་འབངས་ཀྱི་ཆས་གོས་དང་དར་ལྕོག་འཛུགས་སྲོལ་》》ཞེས་པའི་སློབ་ཚན་དེའི་གང་ལས་བདམས་ཤིང་རྩོམ་པ་པོ་སུ་ཡིན་པ་དང་། རྩོམ་སྟངས་ཅི་ཞིག་ཡིན་ནམ།

ལན་དུ། དེ་ནི་《དེབ་ཐེར་དཀར་པོ་》ལས་བདམས་ཤིང་། རྩོམ་པ་པོ་དགེ་འདུན་ཆོས་འཕེལ་ཡིན་པ་དང་། རྩོམ་སྟངས་ནི་དགག་སྒྲུབ་རྩོམ་ཡིག་ཡིན།

༡༣ སྔར་གྱི་རྒྱལ་པོའི་ཆ་བྱད་ཅི་འདྲ་ཞིག་ཡིན་ནམ།

ལན་དུ། རྒྱལ་པོའི་ཆས་ནི་དར་དམར་པོའི་ཐོད་བཞེས་པ་དང་གཅིག ཟ་འོག་གི་བེར་གྱོན་པ་དང་གཉིས། ཕྱགས་ལྷམ་སྣེ་འཁྱིལ་གྱོན་པ་དང་གསུམ། ཞྭ་དམར་བཙན་ཞྭའི་དབྱིབས་ཅན་རྩེ་མོ་མཐོ་ཞིང་ཡས་ཟུར་ན་ཚེ་དཔག་མེད་ཀྱི་སྐུ་བཪྙན་དར་དམར་གྱིས་བཅིངས་པ་ཞིག་གྱོན་པ་དང་བཞི། སྐབས་རེར་ཐང་ཞུ་གྱོན་པ་དང་ལྔའོ།

༡༤ བློན་པོའི་ཆས་གོས་ནི་ཅི་འདྲ་ཡིན།

ལན་དུ། ཕལ་ཆེར་རྒྱལ་པོའི་ཆས་དང་འདྲ་བ་དང་། དམག་དཔོན་གྱིས་སྟག་ལྤགས་གྱོན་པའོ།

༡༥ རྩོམ་པ་པོས་རྒྱལ་བློན་གྱི་་ཆ་བྱད་དང་འབངས་ཀྱི་ཆ་བྱད་ཀྱི་བསྒྲུབ་བྱ་དེ་སྒྲུབ་པར་སྒྲུབ་བྱེད་གང་བཀོད་ཡོད་དམ།

ལན་དུ། རིགས་པའི་སྒྲུབ་བྱེད་ཁག་གཉིས་བཀོད་ཡོད་པ་སྟེ། ༡ སྐབས་དེར་བོད་དང་མཛའ་འབྲེལ་ཆེ་བའི་ཕྱིའི་རྒྱལ་ཁབ་ཀྱི་ཆ་ལུགས་ལ་བལྟས་ན་ཤེས་ཐུབ་པ། ༢ ཡུལ་གྱི་ལྷ་དང་དཔེ་སྦྱར་ནས་དཔྱད་ན་སྐབས་དེའི་ཡུལ་མིའི་ཆ་ལུགས་རྟོགས་སྲིད་ཞེས་པ་གཉིས་སོ།

༡༦ སློབ་ཚན་དུ་སྔོན་གྱི་བཙན་པོའམ་རྒྱལ་པོ་སོགས་ཀྱི་ཆ་བྱད་ཇི་ལྟར་ཡིན་པ་ཁག་ལྔ་དྲངས་ཡོད་པ་དེ་དག་གང་དང་གང་ཡིན་ནམ།

ལན་དུ། དང་པོ་སྔོན་དུས་ཀྱི་ཡིན་ངེས་པའི་སྐུ་བཪྙན་བྲིས་འརྗར་དག གཉིས་པ་ཏ་ཟིག་གི་སྲོལ་ཏེ་ཆས་གོས་སོགས། གསུམ་པ་བཙན་དང་རྒྱལ་པོ། ཞང་བློན་སོགས་སུ་འབོད་པའི་ཡུལ་ལྷ་དག བཞི་པ་སྔོན་གྱི་བཙན་དང་རྒྱལ་པོའི་འཁོར་གྱི་རུ་འདྲེན་སྡེ་བཞི། ལྔ་པ་རྒྱ་གར་ཤར་ངོས་ཀྱི་འབར་མ་པ་རྣམས་ཡིན།

༡༧ རྒྱ་གར་གྱི་གང་གའི་སྲས་མོས་རྐང་གདུབ་གྱོན་པ་ནས། ཨ་མདོའི་རྨ་རྒྱལ་སྤོམརས་ཕྱིང་ཞྭ། རྒྱ་ནག་གི་ཀོན་ཡིན་ཕུ་སཱས་བེར་སྔོན་གྱོན་པའི་བར་ཞིབ་ཏུ་ལྟོས་དང་། ཞེས་པ་འདི་བསྒྲུབ་བྱ་གང་གི་སྒྲུབ་བྱེད་དུ་བཀོད་པ་ཡིན་ནམ།

ལན་དུ། ཡུལ་མིའི་ཆ་ལུགས་ཀྱི་སྒྲུབ་བྱེད་དུ་བཀོད་པ་ཡིན།

༡༨ སྐབས་དེའི་བཙན་པོའམ་རྒྱལ་པོ་བཞུགས་སའི་མཁར་ལ་དམིགས་བསལ་གྱི་ཁྱད་ཆོས་གང་དང་གང་འདུག 

ལན་དུ།སྐབས་དེའི་བཙན་པོའམ་རྒྱལ་པོ་བཞུགས་སའི་མཁར་ལ་ལྡན་པའི་དམིགས་བསལ་གྱི་ཁྱད་ཆོས་ནི་གཅིག་རྩེ་མོ་མདའ་མདུང་གིས་བརྒྱན་པ་དམར་ཟིང་ངེ་བ་དང་། གཉིས་ལ་རྩེ་སོགས་ལ་བརྩིགས་པ་དེའོ།

༡༩ བོད་ཀྱི་དར་ལྕོག་འཛུགས་སྲོལ་དེ་ཇི་ལྟར་བྱུང་བ་ཡིན་ནམ།

ལན་དུ། དེ་ཡང་ཐོག་མར་དམག་གི་རྟགས་སུ་མངོན་ལ། ཕྱིས་སུ་ཆོས་ཀྱི་ལས་སུ་སོང་བས་ སྟོད་ན་རྒྱ་གར་དང་འདྲེས་པའི་བོད་རིགས་རྣམས་ནས། སྨད་ན་རྒྱ་ནག་གི་གྲོང་དཀྱིལ་དུ་ཡོད་པའི་བོད་ཀྱི་མི་ཁྱིམ་གཅིག་ཡིན་ཡང་རུང་། སྒོ་སྟེང་དུ་དར་ལྕོག་སློང་བའི་སྲོལ་དེ་ད་ལྟའི་བར་དུ་ཡོད་དོ།

༢༠ གང་འདྲ་ཞིག་ལ་འཆར་གཞི་ཟེར་རམ།

ལན་དུ། ང་ཚོས་སློབ་སྦྱོང་དང་། ལས་དོན། ཐོན་སྐྱེད་སོགས་ཀྱི་ལས་འགན་སྒྲུབ་སྐབས། སྔོན་ལ་ལས་འགན་དེ་ཇི་ལྟར་བསྒྲུབ་རྒྱུའི་བཀོད་སྒྲིག་གམ་སྔོན་རྩིས་ཤིག་ཡོད་དགོས་ཤིང་། དེ་ལྟའི་བཀོད་སྒྲིག་གི་སྔོན་རྩིས་དེ་ཡིག་ཐོག་ཏུ་བཀོད་པ་ལ་འཆར་གཞི་ཟེར།

༢༡ འཆར་གཞི་ལ་དུས་ཚོད་ཀྱི་སྒོ་ནས་དབྱེ་ན་གང་དང་གང་ཡོད་དམ།

ལན་དུ། ལོ་ལྔ་ཚན་གྱི་འཆར་གཞི་དང་། ལོ་འཁོར་གྱི་འཆར་གཞི། དུས་ཚིགས་ཀྱི་འཆར་གཞི། ཟླ་རེའི་འཆར་གཞི་སོགས་ཡོད།

༢༢ འཆར་གཞི་ལ་ནང་དོན་གྱི་སྒོ་ནས་དབྱེ་ན་གང་དང་གང་ཡོད་དམ།

ལན་དུ། ཐོན་སྐྱེད་ཀྱི་འཆར་གཞི་དང་། ལས་དོན་གྱི་འཆར་གཞི། སློབ་སྦྱོང་གི་འཆར་གཞི་སོགས་ཡོད།

༢༣ འཆར་གཞི་ལ་ཁྱབ་ཁོངས་ཀྱི་སྒོ་ནས་དབྱེ་ན་གང་དང་གང་ཡོད།

ལན་དུ། མི་སྒེར་གྱི་འཆར་གཞི་དང་། འཛིན་གྲྭའི་འཆར་གཞི། ལས་ཁུངས་ཀྱི་འཆར་གཞི། ས་ཁུལ་གྱི་འཆར་གཞི་སོགས་ཡོད།

༢༤ འཆར་གཞིའི་ནང་དོན་དང་། ངོ་བོ། མཚོན་ཐབས་བཅས་ཀྱི་ཐད་ནས་དབྱེ་ན་གང་དང་གང་ཡོད་དམ།

ལན་དུ། དོན་ཚན་སྒྲིག་པའི་འཆར་གཞི་དང་། རི笛་མིག་གི་རྣམ་པའི་འཆར་གཞི། དོན་ཚན་དང་རི笛་མིག་མཉམ་འབྲེལ་གྱི་འཆར་གཞི་སོགས་ཡོད་དོ།

༢༥ འཆར་གཞིར་ཚང་དགོས་པའི་དོན་ཚན་ག་ཚོད་ཡོད་དམ།

ལན་དུ། ཁ་བྱང་དང་། གླེང་གཞི། དངོས་གཞིའི་ནང་དོན། མཇུག་བསྡུ་བ་བཅས་བཞི་ཡོད་དོ།

༢༦ མཱ་ཇིའི་ལགས་རྟགས་ཞེས་པའི་སློབ་ཚན་དེའི་མི་སྣ་གཙོ་བོ་སུ་ཡིན་པ་དང་ཕན་ཚུན་སྤྲད་པའི་ལག་རྟགས་ནི་གང་ཡིན་ནམ། 

ལན་དུ། མི་སྣ་གཙོ་བོ་ནི་དྷི་ལྷ་དང་ཅེམ་གཉིས་ཡིན་ལ་ཁོང་གཉིས་ཀྱིས་ཕན་ཚུན་སྤྲད་པའི་ལག་རྟགས་ནི་ཆུ་ཚོད་ཀྱི་ཐག་པ་དང་སྐྲ་ཤད་ཡིན།

༢༧ མཱ་ཇིའི་ལག་རྟགས་ཞེས་པའི་སློབ་ཚན་དེའི་རྩོམ་སྟངས་གང་ཡིན་པ་དང་རྩོམ་པ་པོ་སུ་ཡིན། 

ལན་དུ། རྩོམ་སྟངས་ནི་སྒྲུང་གཏམ་རྩོམ་ཡིག་ཡིན་ཞིང་། རྩོམ་པ་པོ་ཨ笛་ཧིན་རི་ཡིན།

༢༨ མཱ་ཇིའི་ལག་རྟགས་ཞེས་པའི་སྒྲུང་གཏམ་དེའི་བརྗོད་བྱའི་སྙིང་པོ་ཅི་ཞིག་ཡིན།

ལན་དུ། སྐབས་དེའི་ཨ་མེ་རི་ཀའི་མི་སེར་དཀྱུས་མའི་འཚོ་བའི་དཀའ་སྡུག་མངོན་པར་མཚོན་པ་དང་མཉམ་དུ་ཁོ་ཚོའི་ལྷད་མེད་ཀྱི་རང་གཤིས་དང་ནམ་ཡང་འགྱུར་བ་མེད་པའི་བརྩེ་དུང་ལ་བསྔགས་བརྗོད་བྱས་ཡོད།

༢༩ རྩོམ་པ་པོས་མགོ་རྩམས་མ་ཐག་ནས་སྟེས་དབང་དུ་བྱུང་བའི་བྱུང་རིམ་དེ་བཀོད་སྒྲིག་བྱེད་དོན་ཅི་ཡིན་ནམ། 

ལན་དུ། ཀློག་པ་པོར་བརྗོད་དོན་ཕྱི་མ་ཤེས་འདོད་སྐྱེས་པའམ་དོན་ལ་ཡིད་འཁྲེང་དུ་འཇུག་པའི་ཆེད་དུ་ཡིན།

༣༠ ལྡེ་ལྷས་སེམས་ཁྲལ་བྱེད་དོན་ཅི་ཡིན།

ལན་དུ། ལྡེ་ལྷས་ཅེམ་ལ་ལག་རྟགས་ཉོ་བྱེད་དངུལ་མེད་པས་ཡིན།

༣༡ ལྡེ་ལྷ་མིག་ཆུ་ཞུར་དོན་ཅི་ཡིན། ཪྙིང་ཞིང་རལ་བའི་ས་གདན་དེས་ཅི་ཞིག་མཚོན།

ལན་དུ། རང་ཉིད་ཀྱིས་ཆེས་བློས་གཏོང་དཀའ་བའི་ནོར་རྗ་རྩ་ཆེན་ཏེ། སྨུག་མདོག་གི་རྦབ་ཆུ་དང་འདྲ་བའི་སྐྲ་དེ་མི་བཙོང་ཐབས་མེད་ཡིན་པའི་རྐྱེན་ཡིན་ལ། ཪྙིང་ཞིང་རལ་བའི་ས་གདན་དེས་ཅེམ་ཁྱོ་ཤུག་གཉིས་ནི་ཧ་ཅང་དརྗལ་ཞིང་ཕོངས་པ་ཞིག་ཡིན་པ་མཚོན་དེ་ཡོད།

༣༢ མཱ་ཇིའི་ལག་རྟགས་ཞེས་པའི་སྒྲུང་གཏམ་དེའི་མཇུག་འབྲས་ཅི་ཞིག་ཡིན།

ལན་དུ། མཇུག་འབྲས་ནི་ཁོ་གཉིས་ཀྱི་རྩ་ཆེ་བའི་ལེགས་སྐྱེས་ཚང་མ་མཁོ་མེད་ཀྱི་དངོས་པོར་གྱུར་ཡང་། ལྷད་མེད་ཀྱི་བརྩེ་དུང་ནི་ཆེས་བླ་ན་མེད་པ་དང་། ཆེས་རྩ་ཆེ་བའི་ལེགས་སྐྱེས་དེ་ཡིན།

༣༣ གཙུག་གཡུ་ཞེས་པའི་སློབ་ཚན་དེའི་རྩོམ་སྟངས་ཅི་ཞིག་ཡིན་པ་དང་། དེའི་རྩོམ་པ་པོ་སུ་ཡིན།

ལན་དུ། དེ་ནི་སྒྲུང་གཏམ་རྩོམ་ཡིག་ཅིག་ཡིན་པ་དང་། རྩོམ་པ་པོ་ནི་དཔལ་འབྱོར་སྟེ་གླང་མདུན་དཔལ་འབྱོར་ཞེས་ཀྱང་ཟེར།

༣༤གཙུག་གཡུ་ཞེས་པའི་སློབ་ཚན་དེའི་མི་སྣ་གང་དག་བྲིས་ཡོད་དམ།

ལན་དུ། ཕ་ཕུན་ཚོགས་དང་མ་འཛོམས་པ། རྗ་དཔལ་ལྡན། རྗ་མོ་བདེ་སྐྱིད། སྤོ་བོ་དང་རྨོ་བོ། དེ་བཞིན་སྐུ་ངོ་རྫོང་དང་། སྲུ་མོ། ཨ་ཅག་གསལ་སྒྲོན་ལགས་དང་ཡེ་ཤེས་མཁའ་འགྲོ  ཨ་ཕོ་བཀྲ་ཤིས་སོགས་བྲིས་འདུག

༣༥གཙུག་གཡུ་ཞེས་པའི་སློབ་ཚན་དེའི་མི་སྣ་གཙོ་བོ་སུ་ཡིན་པ་དང་། ཕན་ཚུན་གྱི་འབྲེལ་བ་གང་ཡིན།

ལན་དུ། དེའི་ནང་མི་སྣ་གཙོ་བོ་ནི་ཕ་ཕུན་ཚོགས་དང་རྗ་དཔལ་ལྡན་གཉིས་ཡིན་ལ། ཁོ་གཉིས་ནི་ཕ་རྗའི་འབྲེལ་བ་ཡིན།

༣༦གཙུག་གཡུ་ཞེས་པའི་སློབ་ཚན་དེའི་དོན་གྱི་བྱུང་རིམ་ཇི་ལྟར་ཡིན་ནམ།

ལན་དུ། གཙུག་གཡུ་དེ་ཐོག་མར་ཇི་ལྟར་ཪྙེ་པ། བར་དུ་ཇི་ལྟར་ཉར་ཚགས་བྱས་ཚུལ། དེས་ཁྱིམ་ཚང་དེར་ཆགས་སྒོ་ཅི་འདྲ་ཞིག་འཁྱེར་ཡོང་བ། ཐ་མར་ཇོ་བོ་ལ་ཕུལ་བ་བཅས་རིམ་པ་ལྟར་བྲིས་ཡོད།

༣༧ གཙུག་གཡུ་ཞེས་པའི་སློབ་ཚན་དེར་དཔལ་ལྡན་གྱི་ཁྱིམ་གྱི་སྐྱིད་སྡུག་བརྗོད་པ་ལས།སྐབས་དེའི་སྤྱི་ཚོགས་ཀྱི་གནས་ཚུལ་ཇི་འདྲ་ཞིག་མཚོན་ཡོད།

ལན་དུ། དེར་རང་ལུས་རང་དབང་མེད་པའི་འབངས་ཀྱི་རང་རྒྱུ་རང་ལ་མི་དབང་པ་དང་། བཙན་པོའམ་དཔོན་པོས་གཞན་གྱི་རྒྱུ་ནོར་ཧམ་འཕྲོག་དང་ཁྲིམས་མེད་ལུགས་མེད་ཀྱི་བྱ་སྤྱོད་ཇི་ལྟར་སྤེལ་ཀྱང་བཀག་འགོག་བྱེད་མཁན་མེད་པས། འབངས་རྣམས་སྡུག་བསྔལ་གྱིས་མནར་པའི་སྤྱི་ཚོགས་ཀྱི་གནས་ཚུལ་དེ་མཚོན་པར་བྱས་ཡོད།

༣༨ ཐ་མར་གཙུག་གཡུ་དེ་ཇོ་བོར་ཕུལ་དོན་ཅི་ཡིན།

ལན་དུ། སྐུ་ངོ་རྫོང་སོགས་ཀྱིས་གཙུག་གཡུ་དེའི་ཆེད་དུ་ཁྱིམ་དེར་མནར་བཅོས་ཚད་མེད་བཏང་བས། ཕུན་ཚོགས་ཕ་རྗ་གཉིས་ཀྱིས་ཨ་མའི་ཁ་ཆེམས་ལྟར་ཇོ་བོར་ཕུལ་བ་རེད།

༣༩ གཙུག་གཡུ་ཞེས་པའི་སློབ་ཚན་དེར་གཙོ་བོ་ཅི་ཞིག་བརྗོད་ཡོད་དམ།

ལན་དུ། རྩོམ་པ་པོས་མུན་ནག་སྤྱི་ཚོགས་སྐབས་ཀྱི་འདོད་རྔམ་དང་གདུག་རྩུབ་ཆེ་བའི་དཔོན་ངན་ལ་སུན་འབྱིན་བྱས་ཏེ། ཉམས་ཐག་ངལ་རྩོལ་མི་དམངས་ལ་དུང་སེམས་བཅངས་ཡོད།

༤༠ གནས་བསྟོད་དབྱངས་ཅན་སྒེག་མོའི་གླུ་དབྱངས་ཞེས་པའི་སློབ་ཚན་དེའི་རྩོམ་སྟངས་ཅི་ཞིག་ཡིན་པ་དང། རྩོམ་པ་པོ་སུ་ཡིན།

ལན་དུ། དེ་ནི་སྲོལ་རྒྱུན་སྙན་རྩོམ་གྱི་རྩོམ་སྟངས་ཡིན་པ་དང་། རྩོམ་པ་པོ་ཚེ་ཏན་ཞབས་དྲུང་ལགས་ཡིན་ཞིང་། མཚན་གཞན་ལ་དབྱངས་ལྡན་རིག་པའི་འདོད་འཇོ་ཞེས་ཞུའོ།

༤༡ སྤྱིར་བོད་ཀྱི་སྲོལ་རྒྱུན་སྙན་རྩོམ་ལ་མཆོད་བརྗོད་དང་། རྩོམ་པར་དམ་བཅའ་བ། བློ་ལྡན་སྙན་སྐུལ། མཇུག་ཏུ་བསྔོ་བ་སོགས་ཀྱི་ཆ་རྐྱེན་ཚང་དགོས་པས། ཁྱོད་ཀྱིས་དེ་དག་རེ་རེ་བཞིན་ངོས་འཛིན་གྱིས་དང་།

ལན་དུ། སྙན་རྩོམ་དེའི་ཤོ་ལོ་ཀ་དང་པོ་དང་གཉིས་པ་ནི་མཆོད་བརྗོད་ཡིན་པ་དང་། ཤོ་ལོ་ཀ་གསུམ་པ་དེ་རྩོམ་པར་དམ་བཅའ་བ། བཞི་པ་དེ་བློ་ལྡན་སྙན་སྐུལ་ཡིན་ཞིང་། ཡན་ལག་བརྒྱད་ལྡན་ཞེས་པ་ནས་བཅོས་མིན་བསྔགས་བརྗོད་དབྱངས་ཀྱིས་མཚན་ཡང་བྲེལ་ཞེས་པའི་བར་དུ་གཞུང་དོན་དངོས། མཇུག་གི་ཤོ་ལོ་ཀ་གཉིས་པོ་དེ་མཇུག་ཏུ་བསྔོ་བ་ཡིན་ནོ།

༤༢ གནས་བསྟོད་དབྱངས་ཅན་སྒེག་མོའི་གླུ་དབྱངས་ཞེས་པའི་སློབ་ཚན་དེར་གཙོ་བོ་རྒྱན་གང་ལ་བརྟེན་ནས་ཡུལ་གྱི་ཁྱད་ཡོན་བརྗོད་ཡོད་དམ།

ལན་དུ། སྙན་རྩོམ་དེའི་ནང་དུ་གཙོ་བོ་དཔེ་རྒྱན་དང་གཟུགས་རྒྱན་ལ་བརྟེན་ནས་ཡུལ་གྱི་ཁྱད་ཡོན་བརྗོད་ཡོད།

༤༣ གཤམ་གསལ་ཚིགས་བཅད་ཀྱི་གོ་དོན་འགྲེལ་དགོས།

ཡན་ལག་བརྒྱད་ལྡན་དལ་གྱིས་འབབ་པའི་ཀླུང་། །རྨ་གཡང་ཕྱུག་མོའི་འབྲོག་ཐང་གཞུང་བརྒྱུད་དེ། །དུས་བཞིར་ངལ་གསོ་མེད་པར་རྟག་འབབ་པ། །གང་ལ་རྨ་ཆུ་ཞེས་བྱའི་གྲུ་ཚུགས་ས་པ་འབར། ། ལན་དུ། དེ་ཡང་མངར་བ། བསིལ་བ། འཇམ་པ། ཡང་བ། དྭངས་པ། གཙང་བ། མགྲིན་པ་ལ་མི་གནོད་པ། ལྟོ་བ་ལ་ཕན་པ་བཅས་ཀྱི་ཡོན་ཏན་ལྡན་པའི་ཆུ་ཀླུང་གང་ཞིག་དུས་བཞིར་ངལ་གསོ་མེད་པར་རྨ་གཡང་ཕྱུག་མོའི་འབྲོག་ཐང་གཞུང་ནས་ཤར་དུ་ཆད་མེད་འབབ་པ་དེ་ལ་རྨ་ཆུ་ཞེས་མིང་གི་གྲགས་པ་ཡོངས་སུ་འབར་རོ་ཞེས་པའི་དོན་ཡིན།

བཅད་ལྷུག་སྤེལ་མའི་ཚིག་གི་ཕྲེང་བ་ལ། །སྙན་འཇེབས་དྲི་ཟའི་རོལ་མོ་གླུར་བླངས་པས། །སྐྱེ་བོ་ཀུན་གྱི་རྣ་བའི་བཅུད་ལེན་གང་། །རྒྱ་མཚོའི་རླབས་ཀྱི་ཕྲེང་བཞིན་འཛད་དུ་མེད། །

ཞེས་པའི་དོན་ནི། ཚིགས་བཅད་དང་ཚིག་ལྷུག བཅས་ལྷུག་སྤེལ་མ་བཅས་ཀྱི་ཚིག་གི་ཕྲེང་བ་ལ། དྲི་ཟའི་རོལ་མོ་ལྟ་རྗའི་རྣ་བར་སྙན་ཞིང་འཇེབས་པའི་རྒྱན་གྱིས་བཅིངས་ཏེ་ངག་གི་དབྱངས་སུ་གྱེར་བ་ན། ས་སྟེང་གི་སྐྱེ་བོ་ཀུན་གྱིརྣ་བའི་བཅུད་དུ་འགྱུར་ལ། དེ་ལྟ་རྗའི་སྙན་རྩོམ་ནི་རྒྱ་མཚོའི་རྦ་རླབས་ཀྱི་་བ་ནང་བཞིན་གཅིག་རྗེས་གཉིས་མཐུད་དུ་ཟད་མཐའ་མེད་པར་ཐོན། ཞེས་སྙན་ངག་གི་བརྩམས་ཆོས་མང་དུ་ཐོན་པའི་ཚུལ་ལ་བསྔགས་པ་བརྗོད་ཡོད་དོ།  

༤༤ གསར་བཞད་རིག་གནས་དཔྱིད་དཔལ་ཞེས་པའི་སློབ་ཚན་དེའི་རྩོམ་ཁུངས་དང་རྩོམ་པ་པོ་སུ་ཡིན།

ལན་དུ། དེ་ནི་1980ལོའི་《བོད་ཀྱི་རྩོམ་རིག་སྒྱུ་རྩལ་》དུས་དེབ་དང་པོ་ལས་བདམས་པ་དང་། རྩོམ་པ་པོ་ནི་གླང་མདུན་དཔལ་འབྱོར་ཡིན།

༤༥གསར་བཞད་རིག་གནས་དཔྱིད་དཔལ་ཞེས་པའི་སློབ་ཚན་དེའི་རྩོམ་ལུས་དང་རྩོམ་སྟངས་གང་ཡིན།

ལན་དུ། རྩོམ་ལུས་ནི་ཚིགས་བཅད་དང་། རྩོམ་སྟངས་ནི་བསྡུས་བརྗོད་ཡིན།

༤༦ གསར་བཞད་རིག་གནས་དཔྱིད་དཔལ་ཞེས་པའི་སློབ་ཚན་དེའི་མཚོན་བྱ་དང་མཚོན་བྱེད་གང་ཡིན།

ལན་དུ། མཚོན་བྱ་ནི་རིག་གསར་དུས་སུ་བོད་ཀྱི་རིག་གནས་ལ་གནོད་འཚེ་དང་གཏོར་བརླག་བཏང་ནས་ཉམས་དམས་སུ་གྱུར་བ་དང་། རིག་གསར་མཇུག་སྒྲིལ་རྗེས་ཏང་གི་སྲིད་ཇུས་བཟང་པོའི་འོག་སླར་ཡང་སླར་གསོ་དང་གོང་འཕེལ་གཏོང་བའི་རྣམ་པ་དེ་ཡིན། མཚོན་བྱེད་ནི་ཡིད་འོང་པད་མའི་སྐྱེད་ཚལ་ལ་མི་འདོད་སྤྲིན་ནག་འཁྲིགས་པའི་དུས་ངན་འོག་གནོད་འཚེ་ཐེབས་ནས་རེ་ཞིག་འདབ་མ་ཪྙིང་ན་ཡང་། ཅུང་མ་འགོར་བར་སྐྱིད་པའི་ཉི་མ་དགུང་ནས་ཤར་བས་དཔྱིད་དཔལ་རྒྱས་པའི་ཚུལ་དེ་ཡིན།

༤༧ གཤམ་གྱི་ཚིགས་བཅད་བཀླགས་ནས་མཇུག་གི་དྲི་བར་ལན་འདེབས་དགོས།

(1)ལང་ལོང་སྤྲིན་ནག་འཁྲིགས་ཤིང་མུན་འཐིབས་པའི། །དུས་ཀྱི་ནམཟླར་ཡིད་འོང་པད་མའི་ཚལ། །གཤེད་མ་ཉུང་ཤས་འགའ་ཡིས་སྒེར་བཟུང་བས། འདབ་མ་ཪྙིང་ཅིང་བཞིན་བཟང་དུད་པར་གྱུར།

1ལང་ལོང་སྤྲིན་ནག་འཁྲིགས་པའི་དུས་ཀྱི་ནམཟླ་ཞེས་པ་གང་ལ་གོ་དགོས།

ལན་དུ། དེ་ནི་མུན་ནག་གི་སྤྱི་ཚོགས་ཪྙིང་པར་གོ་དགོས།

2ཡིད་འོང་པད་མའི་ཚལ་ཞེས་པ་གང་ལ་གོ་དགོས།

ལན་དུ། འདིར་མེས་པོས་བཞག་པའི་རིག་གནས་ལ་གོ་དགོས།

3 གཤེད་མ་ཉུང་ཤས་ཞེས་པ་གང་ལ་གོ་དགོས།

ལན་དུ། འདིར་དབང་སྒྱུར་གྲལ་རིམ་པར་གོ་དགོས།

4 ཡིད་འོང་པད་མའི་ཚལ་གྱི་འདབ་མ་ཪྙིང་ཅིང་བཞིན་བཟང་དུད་པར་གྱུར་ཞེས་པའི་དོན་ཅི་ཡིན།

ལན་དུ། དབང་སྒྱུར་གྲལ་རིམ་པ་ཉུང་ཤས་ཀྱིས་བོད་སྤྱིའི་རིག་གནས་བདག་གིར་བཟུང་བས། རིག་གནས་དེ་ཡང་པད་མ་ཪྙིད་པ་ཇི་བཞིན་སྐྱེ་སྟོབས་དང་གསོན་ཤུགས་མེད་པའི་དོན་ཡིན།

5 ཤོ་ལོ་ཀའདིས་ཡང་སྙིང་དོན་ཅི་ཞིག་བསྟན་ཡོད།

ལན་དུ། མུན་ནག་གི་སྤྱི་ཚོགས་ཪྙིང་པའི་ནང་དུ་རང་ཅག་གི་རིག་གནས་དེ། སྐྱེ་སྟོབས་དང་གསོན་ཤུགས་ཉམས་པའི་དོན་བསྟན་ཡོད།

༤༨ གཤམ་གྱི་ཚིགས་བཅད་དེར་དཔེ་གང་དག་དངོས་སུ་བཀོད་ནས་དོན་ཅི་ཞིག་མཚོན་པར་བྱས་ཡོད་པ་བཤོད།

དགུན་གྱི་བསིལ་འཁྱགས་གངས་ལྷགས་བཞི་བོ་ཡིས། །ཉི་མའི་བྱིན་ལ་གླགས་འཚོལ་མ་ཐུབ་པས། །དེ་ཡི་ཐུགས་རྗེའི་ཟེར་ལས་རབ་འཚོ་བའི། །ཉིན་མའི་གཉེན་ལ་སྡང་སེམས་ལྷག་པར་བྱེད། །

ལན་དུ། དགུན་དུས་ཀྱི་བསིལ་བ་དང་འཁྱགས་པ། གངས་དང་ལྷགས་པ་བཅས་བཞི་པོ་འདི་ཇི་ལྟར་གྲང་ངར་ཆེ་ནའང་ཉི་མའི་གཟི་བྱིན་གྱི་དོ་ཟླ་མ་ཡིན་པས། ཉི་མའི་གཟི་བྱིན་གྱི་འོག་རུ་དྲོ་སྐྱིད་ངང་འཚེཞ་བའི་མེ་ཏོག་པད་མ་སོགས་ལ་ཤིན་ཏུ་སྡང་བར་བྱེད་ཅེས་དཔེ་དངོས་སུ་བཀོད་དེ། དོན་དམ་དུ་མི་བཞི་ཤོག་ཁག་གིས་ཏང་གི་གཟི་བརྗིད་ཉམས་པར་བྱེད་མ་ཐུབ་ཀྱང་། ཏང་གི་ཐུགས་རྗེའི་བཀའ་དྲིན་འོག་ཏུ་དར་རྒྱས་འགྲོ་བཞིན་པའི་བོད་ཀྱི་རིག་གནས་ལ་མནར་བཅོས་ཚད་མེད་བྱེད་པའི་དོན་དེ་དངོས་སུ་བསྟན་ཡོད།

1 འཁྱགས་བསིལ་གངས་ལྷགས་བཞི་པོ་ཡིས་མི་བཞི་ཤོག་ཁག་མཚོན།

2 ཉི་མ་དེས་ཏང་爆ང་དབྱང་མཚོན།

3 ཉི་མའི་གཉེན་གྱིས་བོད་ཀྱི་རིག་གནས་མཚོན།

(2) རི་བོང་འཛིན་པ་རྒྱུ་སྐར་ཕྲེང་བ་ཅན། །མཚན་མོ་མཁའ་ལ་རྒྱུ་བ་མ་མཐོང་ནས། །དྭངས་པའི་མཚོ་ནང་དེ་ན་ཟླ་བ་ཞེས། །གཟུགས་བཪྙན་ཟླ་བར་འཛིན་པ་བྱིས་པའི་བློ། །

1 ཚིགས་བཅད་དེ་རྒྱན་གང་གི་དཔེར་བརྗོད་ཡིན་ནམ།

ལན་དུ། བསྡུས་བརྗོད་རྒྱན་གྱི་དཔེར་བརྗོད་ཡིན།

2 ཚིགས་བཅད་དེ་རྩོམ་མི་འཁན་སུ་ཡིན་ནམ།

ལན་དུ། པ人་ཆེན་སྨྲི་ཏི་ཡིན།

3 ཚིགས་བཅད་དེའི་བསྟན་དོན་ཅི་ཡིན་ནམ།

ལན་དུ། དེའི་བསྟན་དོན་ནི་བླང་དོར་དབྱེ་འབྱེད་ལ་རྨོངས་པའི་བྱིས་བློ་ཅན་རྣམས་ཀྱིས་དོན་དམ་པའི་མཁས་པ་མཁས་པར་མི་བརྩི་ཞིང་། བླུན་པོ་མཁས་པར་འཛིན་པའི་དོན་ནོ

༤༩ གང་འདྲ་ཞིག་ལ་ཆ་ཤས་གཟུགས་ཅན་ཟེར་རམ།

ལན་དུ། བརྗོད་བྱའི་དོན་གྱི་དངོས་པོ་དེའི་ཆ་ཤས་རྣམས་གཟུགས་སུ་བཀོད་ཅིང་ཆ་ཤས་ཅན་དེ་ཉིད་གཟུགས་སུ་མ་བཀོད་པ་ཞིག་ལ་ཟེར།

༥༠ ཆ་ཤས་གཟུགས་ཅན་གྱི་རྩ་ཚིག་དང་རྩ་བའི་དཔེར་བརྗོད་བྲིས་དང་།

ལན་དུ། རྩ་ཚིག་ནི། ཆ་ཤས་གཟུགས་བྱས་ཆ་ཅན་ནི། །གཟུགས་སུ་མ་བྱས་ཆ་ཤས་གཟུགས། དེའི་དཔེར་བརྗོད་རྩ་བ་ལས། གཏུམ་མོ་གློ་རྗར་ཉིད་དུ་ནི། །ཁྱོད་གདོང་མཆུ་ཡིས་ཡལ་འདབ་གཡོ། །རྔུལ་གྱི་ཆུ་ཡི་ཐིགས་པ་ཡིས། །དོག་པ་མུ་ཏིག་འོད་ཅན་འཛིན། །

༥༡ དཔེར་བརྗོད་དབྱེ་ཞིབ།

གཏུམ་མོ་གློ་རྗར་ཉིད་དུ་ནི། །ཁྱོད་གདོང་མཆུ་ཡིས་ཡལ་འདབ་གཡོ། །

རྔུལ་གྱི་ཆུ་ཡི་ཐིགས་པ་ཡིས། །དོག་པ་མུ་ཏིག་འོད་ཅན་འཛིན། །

1 དཔེར་བརྗོད་འདིའི་ནང་གི་ཆ་ཤས་ཅན་དང་ཆ་ཤས་སོ་སོ་གང་ཡིན་ངོས་འཛིན་དང་།

ལན་དུ། ཆ་ཤས་ཅན་ནི། ཁྲོ་གཏུམ་ལྡན་པའི་རྗད་མེད་གང་དེའི་གདོང་པ། ཆ་ཤས་ནི། མཆུ་དང་རྔུལ་ཆུ་ཡིན།

2 ཆ་ཤས་དེ་དག་གང་གི་གཟུགས་སུ་བཀོད་ཡོད་དམ།

ལན་དུ། རྗད་མེད་དེའི་གདོང་གི་ཆ་ཤས་མཆུ་དེ་དཔེ་ཡལ་འདབ་གཡོ་བ་དང་། རྔུལ་ཆུའི་ཐིགས་པ་དེ་དཔེ་མུ་ཏིག་གི་གཟུགས་སུ་བཀོད་ཡོད།

（༢） མང་དུ་ཐོས་པའི་རལ་ཁུར་རབ་ལྕི་ཞིང་། །གནས་ལྔ་རིག་པའི་ལུས་སྟོབས་རྣམ་པར་རྒྱས། །མཁས་མང་གངས་རིའི་སྤོ་ལ་འགྱིང་མཛད་པ། །དཔང་ལོ་ཁྱེ་ཀྱིས་བློ་ལྡན་དགའ་བ་བསྐྱེད།

1 དཔེར་བརྗོད་འདིའི་ནང་གི་ཆ་ཤས་ཅན་དང་ཆ་ཤས་སོ་སོ་གང་ཡིན་ངོས་འཛིན་དང་།

ལན་དུ། ཆ་ཤས་ཅན་དཔང་ལོ་ཙུ版་བ་བློ་གྲོས་བསྟན་པ་དང་། ཆ་ཤས་ནི་མང་དུ་ཐོས་པ་དང་། རིག་པའི་གནས་ལྔ་གཟིགས་པ། མཁས་པོ་མང་པོ་བཅས་ཡིན།

2 ཆ་ཤས་དེ་དག་གང་གི་གཟུགས་སུ་བཀོད་ཡོད་དམ།

ལན་དུ། ཆ་ཤས་མང་དུ་ཐོས་པ་དེ་རལ་ཁུར་དང་། གནས་ལྔ་རིག་པ་དེ་ལུས་སྟོབས་རྒྱས་པ། དེ་བཞིན་དུ་མཁས་པ་མང་པོ་དེ་གངས་རིའི་གཟུགས་སུ་བཀོད་ཡོད་དོ།

（༣）ཕུལ་བྱུང་མི་རིགས་རིག་གཞུང་ནམ་མཁའི་ནོར། །སྙིང་སྟོབས་རླུང་གི་ཤིང་རྟས་ལེགས་དྲངས་ཏེ། །བོད་ལྗོངས་གཙུག་ལག་འདབ་བརྒྱ་ཡངས་པའི་ཚལ། །འབྱེད་མཁས་སྔོན་བྱོན་ལོ་པཎ་བསྔགས་པའི་ཡུལ། །

1 དཔེར་བརྗོད་འདིའི་ནང་གི་ཆ་ཤས་ཅན་དང་ཆ་ཤས་སོ་སོ་གང་ཡིན་ངོས་འཛིན་དང་།

ལན་དུ། ཆ་ཤས་ཅན་ནི་སྔོན་བྱོན་ལོ་པཎ་རྣམས་དང་ཆ་ཤས་ནི་མི་རིགས་ཀྱི་རིག་གཞུང་། ལོ་པཎ་གྱི་སྙིང་སྟོབས། བོད་ལྗོངས་ཀྱི་གཙུག་ལག་བཅས་ཡིན།

2 ཆ་ཤས་དེ་དག་གང་གི་གཟུགས་སུ་བཀོད་ཡོད་དམ།

ལན་དུ། དེའི་ཆ་ཤས་མི་རིགས་ཀྱི་རིག་གཞུང་དེ་དཔེ་དཔེ་ནམ་མཁའི་ནོར་རྗ་དང་། ལོ་པཎ་གྱི་སྙིང་སྟོབས་ནི་དཔེ་རླུང་གི་ཤིང་རྟ་དང་། བོད་ལྗོངས་ཀྱི་གཙུག་ལག་གང་དེ་དཔེ་པད་མའི་ཚལ་བཅས་ཀྱི་གཟུགས་སུ་བཀོད་ཡོད།

༥༢ གང་འདྲ་ཞིག་ལ་ཆ་ཤས་ཅན་གྱི་གཟུགས་ཅན་ཟེར་ཞིང་དེའི་རྩ་ཚིག་ཅི་འདྲ་ཡིན།

ལན་དུ། ཆ་ཤས་ཅན་གཟུགས་སུ་བཀོད་ཅིང་ཆ་ཤས་གཟུགས་སུ་མ་བཀོད་པ་ཞིག་ལ་ཆ་ཤས་ཅན་གྱི་གཟུགས་ཅན་ཟེར། དེའི་རྩ་ཚིག་ནི། དེ་ལས་ལྡོག་སྟེ་གཟུགས་སུ་བཀོད། ཆ་ཤས་ཅན་གྱི་གཟུགས་ཅན་ནོ།（དེ་དེ་ཆ་ཤས་གཟུགས་ཅན་ལ་གོ་དགོས）

༥༣ རྩ་བའི་དཔེར་བརྗོད་ལ་དབྱེ་ཞིབ་བྱ་རྒྱུ།

གདོང་པའི་འདམ་སྐྱེས་སྨིན་འཁྱོག་ཅིང་། །རྔུལ་གྱི་ཆུ་ནི་ཟགས་པ་དང་། མིག་དག་ཀུན་ཏུ་དམར་བ་འདིས། མྱོས་པའི་གནས་སྐབས་གསལ་བར་བྱེད། །

（༡）དཔེར་བརྗོད་དེའི་ཆ་ཤས་ཅན་གང་དེ་དཔེ་གང་གི་གཟུགས་སུ་བཀོད་ཡོད་དམ།

ལན་དུ། ཆ་ཤས་ཅན་མཛེས་མའི་གདོང་དེ་དཔེ་འདམ་སྐྱེས་ཏེ་པད་མའི་གཟུགས་སུ་བཀོད་ཡོད།

གཤམ་གྱི་དཔེར་བརྗོད་ལ་དབྱེ་ཞིབ་བྱ་དགོས།

ཤེས་བྱ་ཟབ་མོའི་ཆུ་གཏེར་ལ། །མཐའ་དང་མཐིལ་ཞེས་དབེན་ན་ཡང་། །གང་ལ་འབད་པ་དེ་རྟོགས་པ། །རྒྱུ་དང་འབྲས་རྗའི་ཆོས་ཉིད་ལགས།

1དཔེར་བརྗོད་དེའི་ཆ་ཤས་ཅན་གང་དེ་དཔེ་གང་གི་གཟུགས་སུ་བཀོད་ཡོད་དམ།

ལན་དུ། ཆ་ཤས་ཅན་ཤེས་བྱ་དེ་དཔེ་ཆུ་གཏེར་གྱི་གཟུགས་སུ་བཀོད་ཡོད།

2 མཐའ་དང་མཐིལ་ཞེས་པ་དེ་ཆ་ཡིན་ནམ་ཆ་ཅན་ཡིན།

ལན་དུ། ཆའམ་ཆ་ཤས་ཡིན།

3 ཚིགས་བཅད་འདིས་དོན་གང་ཞིག་བསྟན་ནམ།

ལན་དུ། ཤེས་བྱའི་གནས་ལ་སྦྱངས་ན་མི་ཤེས་པ་མེད་པའི་གནས་ལུགས་བསྟན་ཡོད།

ཚེམས་དཀར་ཀུན་ད་གསར་པའི་ཕྲེང་བ་དང་། །དཀྱུས་རིང་སྤྱན་ཟུང་གཡོ་བའི་ཨུདཔལ་བཞད། ། མཚར་སྡུག་རྫི་མ་སྟུག་པོའི་གེ་སར་ཅན། །ཁྱོད་ཞལ་མྱུར་དུ་མཇལ་བའི་སྐལ་བཟང་སྩོལ། །

1 དཔེར་བརྗོད་དེ་གཟུགས་ཅན་གྱི་རྒྱན་གང་ཡིན་ནམ།

ལན་དུ། ཆ་ཤས་གཟུགས་ཅན་ཡིན།

2 འདིའི་ནང་གི་ཆ་ཤས་དང་ཆ་ཤས་ཅན་གང་ཡིན་པ་ངོས་འཛིན་དགོས།

ལན་དུ། ཆ་ཤས་ཅན་ནི་ཁྱོད་ཞལ་ཡིན་པ་དང་། ཆ་ཤས་ནི་ཚེམས་དཀར་དང་དཀྱུས་རིང་སྤྱན་ཟུང་། མཚར་སྡུག་རྫི་མ་བཅས་ཡིན།

3 དཔེ་ཅན་གང་ཞིག་དཔེ་གང་གི་གཟུགས་སུ་བཀོད་ཡོད་པ་གསལ་བཤད་བྱེད་དགོས།

ལན་དུ། དཔེ་ཅན་ཚེམས་དཀར་དེ་དཔེ་ ཀུན་ད་གསར་པའི་ཕྲེང་བ་དང་། དཔེ་ཅན་སྤྱན་ཟུང་དེ་དཔེ་ཨུ་དཔལ། དཔེ་ཅན་རྫི་མ་དེ་དཔེ་གེ་སར་བཅས་ཀྱི་གཟུགས་སུ་བཀོད་ཡོད།

༤༤ གངས་རྒྱན་པད་མ་ཞེས་པའི་སློབ་ཚན་དེའི་ནང་དུ་རྩོམ་པ་པོས་གངས་རྒྱན་པད་མར་བསྟོད་པ་བྱེད་པར་རིམ་བཞིན་ཡིད་འཕྲོས་ཏེ། ཐོག་མར་རྩྭ་ཐང་ལ་བསྟོད་པ་བྱས་ཡོད་པད་དང་། དེར་མཐུད་ནས་རྩྭ་ཐང་གི་མེ་ཏོག་ལ་བསྟོད་པ་བྱས་པ། དེ་ནས་མེ་ཏོག་པད་མ་ལ་བསྟོད་པ་བྱས་རྗེས་ད་གཟོད་གངད་རྒྱན་པད་མར་བསྟོད་པ་བྱས་ཡོད། སློབ་ཚན་ནན་གྱིས་བཀླགས་ནས་ཁྱེད་ཀྱིས་དེ་ལྟར་བྲིས་པ་ལ་དགོས་པ་ཅི་ཞིག་ཡོད་པ་བཤོད།

ལན་དུ། དེ་ལས་གངས་རྒྱན་པད་མར་མེ་ཏོག་གཞན་དང་མི་འདྲ་བར་གྲངས་ངར་གྱིས་མི་ཚུགས་ཤིང་། དཀའ་སྤྱད་ཀྱིས་ཡར་སྐྱེད་བརྩོན་ལེན་བྱེད་པ། གཞན་ཕན་གྱི་ཁྱད་ཆོས་སོགས་འབུར་དུ་ཐོན་པའི་ཕྱིར་དུ་ཡིན།

༤༥ སློབ་ཚན་འདིར་རྩོམ་པ་པོས་གངས་རྒྱན་པད་མའི་གཞན་དང་མི་མཚུངས་པའི་ཡོན་ཏན་ནམ་ཁྱད་ཆོས་གང་དག་གཙོ་བོར་བཟུང་ནས་བསྟོད་པ་བྱས་ཡོད་དམ།

ལན་དུ། གཞན་གྱི་ཆ་ལིགས་འཇོག་དགོས་ཤིང་། ཚ་གྲང་གིས་མི་ཚུགས་པར་ཡར་སྐྱེད་ཧུར་ལེན་བྱེད་པའི་སྤོབས་པ་དང་། རང་ལུས་དུམ་བུར་བཏུབ་ཀྱང་ཕངས་སེམས་མེད་པར་བདག་ལས་གཞན་གཅེས་ཀྱི་སྙིང་སྟོབས་ལྡན་པ་སོགས་ཁྱད་ཆོས་གཙོ་བོར་བཟུང་ནས་བསྟོད་པ་བྱས་ཡོད།

༤༦ གཤམ་གྱི་ཚིག་བཀླགས་ནས་དོན་ལ་གོ་བ་ལེན་དགོས་པ་མ་ཟད། རྟགས་བརྒྱབ་པའི་ཚིག་དང་ཕྲད་ཀྱི་དོན་མཚོན་སྟངས་ཤོད།

1 ཉི་གཞོན་ཕྱེ་མར་བཏགས་པ་ལྟ་བུའི་གློག་སྒྲོན་ནི་ཀུན་གསལ་དབྱིངས་ཀྱི་རྒྱུ་སྐར་དང་གཉིས་སུ་མེད་པ།

ལན་དུ། ①གློག་སྒྲོན་ནས་འོད་མང་དུ་འཚེར་བའི་དཔེར་བཀོད་པ།

②འོད་མང་དུ་འཚེར་བ་དེ་རྒྱུ་སྐར་དང་གཅིག་འདྲ་ཡིན་པ་མཚོན་པ།

2 བདག་ནི་རྩྭ་ཐང་ལ་དགའ་བ་དང་། གངས་རྒྱན་པད་མ་ལ་དེ་བས་ཀྱང་དགའ་བའི་བླུན་པོ་ཞིག་བསམ་བཞིན་དུ་བྱེད་པར་འདོད་དོ།

ལན་དུ་། གངས་རྒྱན་པད་མ་ལ་ལྷག་ཏུ་དགའ་བའི་བསམ་བློ་ཁྱད་པར་བ་མཚོན་པར་བྱས་ཡོད་།

3 ཆོས་བཟང་ལྷའི་དགའ་ཚལ་ས་ལ་འཕོས་འདྲའི་གནས་མཆོག་གཞལ་དུ་མེད་པ། བླ་ན་མཐོ་བ། བསམ་བརྗོད་ལས་འདས་པ་འདི་ལས་འདས་པ་འདི་ལ་ཁྱོད་ཀྱང་མི་དགའ་འམ།

ལན་དུ། ①ལྷའི་དགའ་ཚལ་ས་ལ་སྤོས་པ་དང་མཚུངས་པའི་དོན་ཡིན་པ་།

②མཚེས་པའི་ཡོན་ཏན་དང་ཁྱད་ཆོས་གཞལ་དུ་མེད་པའི་དོན་དེ་མཚོན།

③དེ་ཡི་གོང་ན་མེད་པ། བློའི་ཡུལ་ལས་འགོངས་པའི་ཁྱད་ཆོས་ལྡན་པ་མཚོན།

4 ཡིད་ཀྱི་བརྟན་པ་དབང་མེད་དུ་འཕྲོག་པའི་ཕོ་ཉ་ནི་འཇིག་རྟེན་བྱེད་པོས་ཆེད་དུ་བསྐྲུན་པའི་མེ་ཏོག་རྣམ་པར་བཀྲ་བའི་འཇིག་རྟེན་འདི་རེད་ཨང་།

ལན་དུ། ①ཡིད་ཀྱི་དབང་པོ་སྟེ་སེམས་ལ་གོ་དགོས།

②དགའ་ཞིང་དུང་བའི་བརྩེ་སེམས་སྟོན་པ་མཚོན།

༤༧ གངས་རྒྱན་པད་མ་ཞེས་པ་དེ་གང་ལ་ངོས་འཛིན་དགོས་སམ།

ལན་དུ། དེ་ནི་ཕ་ཡུལ་འཛུགས་བསྐྲུན་ལ་བྱས་རྗེས་འཇོག་ནུས་པའི་མི་བུ་དག་ལ་གོ །

༤༨ གངས་རྒྱན་པད་མའི་སྐྱེས་ཡུལ་གང་དུ་ཡིན་ནམ།

ལན་དུ། དགུང་སྔོན་དབྱིངས་སུ་བསྙེགས་པའི་གངས་རི་མཐོན་པོ་དང་། ན་བུན་གཙུག་ཏུ་བཅིངས་པའི་དཀན་གཟར་གྱི་བྲག་རི། གྲང་ངར་རུས་པར་ཟུག་པའི་གངས་འཁྱགས་དང་རྡོ་ཟེགས་སོགས་ཡིན་ནོ།

༤༩ རྩོམ་པ་པོ་གངས་རྒྱན་པད་མ་དགའ་བའི་རྒྱུ་མཚན་གང་ཡིན་ནམ།

ལན་དུ། གངས་རྒྱན་པད་མ་ནི་འཛམ་གླིང་མཐོ་སྒང་དུ་རླུང་འཚུབ་ཆེན་པོས་མི་འགྱེལ་ལ། གྲང་ངར་ཆེན་པོས་མི་བཤུད་ཅིང་། ཁ་བ་བུ་ཡུག་འཚུབས་ཀྱང་སད་ཀྱིས་མི་ཁྱེར་ཞིང་རྙིད་དུ་མི་འགྲོ་བར་ཀྲོང་ངེར་སྐྱེས་ཤིང་རོ་ནུས་དང་ཡོན་ཏན་ཕུན་སུམ་ཚོགས་པས་ཡིན།

༥༠ གངས་རྒྱན་པད་མ་ཞེས་པའི་སློབ་ཚན་དེའི་རྩོམ་པ་པོ་སུ་ཡིན་པ་དང་ཞ རྩོམ་སྟངས་གང་ཡིན་ནམ།

ལན་དུ། རྩོམ་པ་པོ་ནི་རྣམ་རྒྱལ་ཡིན་པ་དང་། རྩོམ་སྟངས་ནི་ལྷུག་རྩོམ་ཡིན།

༥༡ ཚིག་ལྷུག་སྙན་ངག་ཚན་པ་གསུམ་སོ་སོའི་བསྟན་དོན་བྲིས་དང་།

ལན་དུ། དུང་དཀར་ཞེས་པའི་བརྗོད་བྱའི་བསྟན་དོན་ནི། རྩོམ་པ་པོས་དཔེ་དུང་དཀར་གྱི་ཤི་གསོན་གྱི་ཆོས་ཉིད་བརྗོད་བྱར་བྱས་ཏེ་དཔེ་ཅན་མི་ཚེའི་རིན་ཐང་རྟོགས་དགོས་པའི་གནས་ལུགས་བརྗོད་ཡོད།

༥༢ ཐག་འཁྱུད་མེ་ཏོག་ཅེས་པའི་བརྗོད་བྱའི་བསྟན་དོན་ནི། དཔེ་ཐག་འཁྱུད་མེ་ཏོག་གི་སྐྱེ་སྟོབས་བརྗོད་བྱར་བྱས་ཏེ་དཔེ་ཅན་འཚོ་བའི་ཁྲོད་ཀྱི་ཉམས་ཆུང་མིའི་རྩོལ་བ་བརྗོད་ནས་དེར་མཐོང་ཆུང་དང་བརྙས་བཅོས་བྱེད་མི་རུང་བའི་གནས་ལུགས་བསྟན་ཡོད།

༥༣ ཆར་རྗེས་ཀྱི་ཞོགས་པ་ཞེས་པའི་བསྟན་དོན་ནི་ཆར་པ་བབས་རྗེས་ཀྱི་ཞོགས་པའི་ཡུལ་ལྗོངས་ཀྱི་རྣམ་པ་བྲིས་པ་བརྒྱུད་ནས་རྩོམ་པ་པོའི་སེམས་ཀྱི་ཉམས་སྣང་ཕྲ་མོ་བརྗོད་ཡོད།

༥༤ རྒྱུ་ཡི་གཟུགས་ཅན་གྱི་རྩ་ཚིག་དང་རྩ་བའི་དཔེར་བརྗོད་བྲིས་དང་།

ལན་དུ། རྩ་ཚིག རྒྱུ་མཚན་གང་གིས་དཔེ་དངོས་སུ། རྟོགས་བྱེད་རྒྱུ་ཡི་གཟུགས་ཅན་ནོ།

རྩ་བའི་དཔེར་བརྗོད། ཁྱོད་ནི་ཟབ་པས་རྒྱ་མཚོ་དང་། །བརླིང་བ་ཉིད་ཀྱིས་རི་བོ་སྟེ། །

འཇིག་རྟེན་རྣམས་ལ་འདོད་པ་ནི། །སྟེར་ཕྱིར་དཔག་བསམ་རྐང་འཐུང་ངོ་། །

༥༥ རྒྱུ་ཡི་གཟུགས་ཅན་གྱི་གོ་དོན་བྲིས་དང་།

ལན་དུ། དཔེ་ཅན་ལ་ཡོད་པའི་ཁྱད་ཆོས་རྣམས་རྒྱུ་མཚན་དུ་བཀོད་ནས། དཔེ་ཅན་དེས་དཔེ་དངོས་སུ་རྟོགས་པར་བྱེད་པ་ཞིག་ཡིན།

༥༦ རྒྱུ་ཡི་གཟུགས་ཅན་གྱི་རྒྱུ་དེ་གང་ལ་ངོས་འཛིན་དགོས་སམ།

ལན་དུ། དེ་ནི་རྒྱུ་མཚན་ཏེ། དཔེ་ཅན་ལ་ཡོད་པའི་རྒྱུ་མཚན་ལ་ངོས་འཛིན་དགོས། 

༥༧ གཟུགས་ཅན་གྱི་གཟུགས་ཅན་གྱི་རྩ་ཚིག་དང་རྩ་བའི་དཔེར་བརྗོད་ཤོད་དང་།

ལན་དུ། དཔེ་ཅན་དེ་ཉིད་གཟུགས་གཅིག་ཏུ། །བཀོད་རྗེས་དེ་ཡང་གཞན་ཞིག་གི །

གཟུགས་སུ་བཀོད་པ་འཕར་མ་སྟེ། །གཟུགས་ཅན་གྱི་ནི་གཟུགས་ཅན་ནོ།།

རྩ་བའི་དཔེར་བརྗོད་ལས།

ཁྱོད་གདོང་འདམ་སྐྱེས་དོ་ར་འདིར། །སྨིན་མའི་འཁྲི་ཤིང་གར་མཁན་མ། །

རོལ་སྒེག་དགའ་བས་གར་བྱེད་དོ། །

༥༨ གཟུགས་ཅན་གྱི་གཟུགས་ཅན་གྱི་གོ་དོན་ཇི་འདྲ་ཡིན།

ལན་དུ། ཐོག་མར་དཔེ་ཅན་དེ་ཉིད་དཔེ་གཅིག་གི་གཟུགས་སུ་བཀོད་ནས་སླར་ཡང་དེ་ཉིད་དཔེ་གཞན་ཞིག་གི་གཟུགས་སུ་བཀོད་པ་ཞིག་ཡིན།

༥༩ བསམ་ཡས་གཙུག་ལག་ཁང་འདི་ཉིད་སུ་ཞིག་གིས་དུས་ནམ་ཞིག་ལ་བཞེངས་པ་ཡིན་ནམ།

ལན་དུ། ཆོས་རྒྱལ་ཁྲི་སྲོང་ལྡེ་བཙན་གྱིས་དུས་རབས་བརྒྱད་པའི་དུས་དཀྱིལ་ལ་བཞེངས་སོ།

༦༠ བསམ་ཡས་གཙུག་ལག་ཁང་བཞེངས་པའི་དགོས་པའམ་དམིགས་ཡུལ་གང་ཡིན་ནམ།

ལན་དུ། དེའི་དགོས་པ་ནི་བོད་གངས་ཅན་གྱི་ཡུལ་དུ་སངས་རྒྱས་ཆོས་ལུགས་ཀྱི་རྩ་བ་བཙུགས་པའི་ཆེད་དུ་ཡིན།

༦༡ བསམ་ཡས་གཙུག་ལག་ཁང་དེ་གང་དུ་བཞེངས་ན་ལེགས་མིན་གྱི་ས་དཔྱད་བརྟག་ཚུལ་ཅི་འདྲ་ཡིན་ནམ།

ལན་དུ། ཐོག་མར་ལྷ་ཁང་དེ་གང་དུ་བཞེངས་ན་ལེགས་མིན་གྱི་ས་བརྟག་ཕྱིར་མཁན་པོ་དང་བཙན་པོ་ཁྲི་སྲོང་ལྡེ་བཙན། སྦ་གསལ་སྣང་། གཉེར་སྟག་བཙན་གདོང་གཟིགས་བཅས་ཧས་པོ་རིའི་རྩེར་ཕེབས་ནས་དེའི་ཁོར་ཡུག་གི་ས་བབས་ལ་གཟིགས་ནས། མཁན་ཆེན་ཞི་བ་འཚོས་ས་དཔྱད་མཛད་ནས་ད་ལྟའི་བསམ་ཡས་གནས་ཡུལ་དེར་ལྷ་ཁང་བཞེངས་སོ།

༦༢ ལྷ་ཁང་བཞེངས་པའི་རྒྱ་ཁྱོན་གྱི་ཚད་ཇི་ལྟར་བྱས་ནས་གཏན་འཁེལ་བྱས་ཡོད་དམ།

ལན་དུ། ལྷ་ཁང་བཞེངས་པའི་རྒྱ་ཁྱོན་གྱི་ཚད་ནི་བཙན་པོས་ཕྱོགས་བཞིའི་ལྕགས་རི་ལ་ངའི་མདའ་རྒྱང་གང་གང་བྱེད་གསུངས་པ་ལ་བློན་པོ་རྣམས་ཀྱིས་མདའི་ནང་དུ་དངུལ་ཆུ་བླུགས་ཏེ་ལྐོག་ཇུས་བཤམས་པ་ལས་ད་ལྟའི་ལོགས་རེར་ཕལ་པའི་མདའ་རྒྱང་གཉིས་རེ་ཡོད་པར་གྲགས་སོ།

༦༣ བསམ་ཡས་གཙུག་ལག་ཁང་གི་བཟོ་སྐྲུན་གྱི་ཁྱད་ཆོས་གཙོ་བོ་གང་ཡིན་ནམ།

ལན་དུ། དེ་ཡང་ཆོས་ཀྱི་འབྱུང་ཁུངས་རྒྱ་གར་ཡིན་པས་དབུ་རྩེ་ཡང་ཐོག་རྒྱ་གར་གྱི་ལུགས་སུ་ཤིང་ལས་གྲུབ་པ་དང་། རྒྱ་ནག་ནི་ཞང་པོ་གཉེན་འབྲེལ་ཡིན་པས་བར་ཐོག་རྒྱ་ནག་གི་ལུགས་སུ་སོ་ཕག་ལས་གྲུབ་པ། བོད་རྣམས་ཆོས་ལ་འགུགས་པའི་ཆེད་དུ་འོག་ཐོག་བོད་ཀྱི་ལུགས་སུ་རྡོ་ལས་གྲུབ་པ་བཅས་སོ།

༦༤ བསམ་ཡས་གཙུག་ལག་ཁང་གི་མཚན་ཆ་ཚང་ལ་ཅི་ཟེར་རམ།

ལན་དུ། དཔལ་བསམ་ཡས་ལུགས་གསུམ་མི་འགྱུར་ལྷུན་གྱིས་གྲུབ་པའི་གཙུག་ལག་ཁང་ཞེས་གྲགས་སོ།

༦༥ བསམ་ཡས་གཙུག་ལག་ཁང་དེ་ནི་བོད་ཀྱི་རིག་གནས་སློབ་གསོ་དར་སྤེལ་གཏོང་བའི་གནས་གཙོ་བོ་ཞིག་ཡིན་ཟེར་དོན་གང་ཡིན།

ལན་དུ། བསམ་ཡས་གཙུག་ལག་ཁང་བཞེངས་པའི་རྗེས་སུ་བོད་དུ་དགེ་འདུན་གྱི་སྡེ་ཐོག་མར་བྱུང་བ་དང་བསམ་ཡས་སུ་སྒྲ་བསྒྱུར་རྒྱ་གར་གླིང་བཙུགས་པ་དེ་ནི་བོད་དུ་ཡིག་བསྒྱུར་ཁང་བཙུགས་པའི་ཐོག་མ་ཡིན་པ། སློབ་དཔོན་བཅུ་གསུམ་དང་སློབ་མ་ཉི་ཤུ་རྩ་ལྔ་ལས་སྒྲིག་འཛུགས་བྱས་པའི་ཆོས་ཀྱི་སློབ་གྲྭ་དངོས་སུ་བཙུགས་པ་ནི་སྲིད་གཞུང་གིས་གཉེར་བའི་སློབ་གྲྭའི་ཐོག་མ་ཡིན་པས། བོད་དུ་ཆོས་ལུགས་དང་རིག་གནས་སློབ་གསོ་དང་དར་སྤེལ་གཏོང་སའི་གནས་གཞི་གཙོ་བོ་ཞིག་ཏུ་གྱུར་ཡོད་པས་སོ།

༦༦ བསམ་ཡས་གཙུག་ལག་ཁང་གི་ཕྱོགས་བཞིའི་མཆོད་རྟེན་སོ་སོས་གང་མཚོནམ།

ལན་དུ། དེ་ཡང་བྱང་ཤར་མཚམས་ཀྱི་མཆོད་རྟེན་སྔོན་པོ་ཡིས་བདུད་བཏུལ་བའི་མཛད་པ་མཚོན་པ་དང་། ནུབ་བྱང་མཚམས་ཀྱི་མཆོད་རྟེན་ནག་པོས་སངས་རྒྱས་ཀྱིས་དབྱེན་བསྡུམས་པའི་མཛད་པ་མཚོན་པ། ཤར་ལྷོའི་མཚམས་ཀྱི་མཆོད་རྟེན་དཀར་པོས་སངས་རྒྱས་མངོན་པར་རྫོགས་ཏེ་སངས་རྒྱས་པ་མཚོན་པ་དང་། ལྷོ་ནུབ་མཚམས་ཀྱི་མཆོད་རྟེན་དམར་པོས་སངས་རྒྱས་ཀྱིས་སྐུ་ཚེ་བྱིན་གྱིས་བརླབས་པའི་མཛད་པ་མཚོན་པའོ།

༦༧ བསམ་ཡས་གཙུག་ལག་ཁང་ཞེས་པའི་སློབ་ཚན་དེའི་རྩོམ་པ་པོ་སུ་ཡིན་པ་དང་རྩོམ་སྟངས་གང་ཡིན།

ལན་དུ། དེ་ནི་བྱམས་པ་ལྷུན་གྲུབ་ལགས་ཀྱིས་བརྩམས་གནང་བའི་གནའ་ཤུལ་གྲགས་ཅན་ངོ་སྤྲོད་བྱེད་པའི་གསལ་བཤད་རྩོམ་ཡིག་ཅིག་ཡིན།

༦༨ བེེ་རོ་ཙ་ན་ནམ་མཁའ་དག་དང་མཉམ།།

སྐ་ཅོག་རྣམ་གཉིས་ཉི་ཟླ་ཟུང་གཅིག་ལ།།

རིན་ཆེན་བཟང་པོ་ཐོ་རངས་སྐར་ཆེན་ཙམ།།

ཁོ་བོ་དེའི་དྲུང་སྲིན་འབུ་མེ་འཁྱེར་ཙམ།།

གོང་གསལ་ཚིགས་བཅད་འདིའི་ནང་་གི་ཁོ་བོ་དེ་སུ་ལ་གོ་དགོསམ།

ལན་དུ། དེ་ནི་རྔོག་ལོ་ཆེན་བློ་ལྡན་ཤེས་རབ་ལ་གོ་དགོས།

ཚིགས་བཅད་དེའི་བསྟན་དོན་ཅི་འདྲ་ཡིན།

ལན་དུ། རྔོག་ལོ་ཆེན་བློ་ལྡན་ཤེས་རབ་ཀྱིས་ཁེངས་སྐྱུང་གི་ངང་ཚུལ་བཅངས་ནས་བེེ་རོ་ཙ་ན་ནི་སྐད་གཉིས་སྨྲ་བ་ལ་གཞན་དྲིང་མི་འཇོག་པའི་གྲགས་ཅན་གྱི་ལོ་ཙྭ་བ་ཞིག་ཡིན་པ་བསྟན་ཡོད།

དེའི་ནང་དུ་དཔེ་ཅན་བེེ་རོ་ཙ་ན་དེ་དཔེའི་ནམ་མཁའ་དང་། སྐ་ཅོག་རྣམ་གཉིས་དཔེ་ཉི་མ་དང་ཟླ་བ། དེ་བཞིན་དུ་རིན་ཆེན་བཟང་པོ་དེ་ཐོ་རངས་སྐར་ཆེན་དང་། ཁོ་བོ་སྟེ་རྔོག་ལོ་རང་ཉིད་སྲིན་འབུ་མེ་ཁྱེར་གྱི་གཟུགས་སུ་བཀོད་ཡོད་དོ།

༦༩ ཕྱོགས་སྡོམ་གྱི་གོ་དོན།

ལན་དུ། ཕྱོགས་སྡོམ་ཞེས་པ་ནི་ཐུན་མོང་ངམ་མི་སྒེར་གང་རུང་ཞིག་གིས་འདས་ཟིན་པའི་དུས་རིམ་ངེས་གཏན་ནང་གི་ལས་ཀ་དང་། སློབ་སྦྱོང་། ཐོན་སྐྱེད། བསམ་བློ་སོགས་ཀྱི་ལས་འགན་བསྒྲུབས་རྗེས། དེ་སྒྲུབ་པའི་བརྒྱུད་རིམ་ལ་ཕྱིར་བལྟས་ཀྱིས་གྲུབ་འབྲས་ཉམས་མྱོང་གང་ཐོབ་པ་དང་། སྐྱོན་ཆ་གང་ཞིག་ལྷགས་པ། བསླབ་བྱ་གང་ཞིག་ལེན་དགོས་པ་བཅས་ལ་ཕྱིར་དྲན་བྱེད་དགོས་པ་མ་ཟད། ཁཡོན་ཡོངས་ནས་དབྱེ་ཞིབ་དང་ཞིབ་འཇུག་བྱས་ཏེ། སློབ་སྟོན་གྱི་རང་བཞིན་ལྡན་པའི་སྡོམ་ཚིག་ཡིག་ཐོག་ཏུ་བཀོད་པ་ལ་ཟེར།

༧༠ སྤྱིར་ཕྱོགས་སྡོམ་ལ་དབྱེ་ན་གང་དང་གང་ཡོད་དམ། 

ལན་དུ། སྤྱིར་ཕྱོགས་སྡོམ་ལ་དབྱེ་ན་ཁྱོན་ཡོངས་ཀྱི་ཕྱོགས་སྡོམ་དང་། ཆེད་དོན་གྱི་ཕྱོགས་སྡོམ་བཅས་རྣམ་གྲངས་གཉིས་ཡོད།

༧༡ ཕྱོགས་སྡོམ་ལ་ངོ་བོའི་སྒོ་ནས་དབྱེ་ན། སློབ་སྦྱོང་གི་ཕྱོགས་སྡོམ་དང་། བསམ་བློའི་ཕྱོགས་སྡོམ། ཐོན་སྐྱེད་ཀྱི་ཕྱོགས་སྡོམ། ལས་ཀའི་ཕྱོགས་སྡོམ། ཚོགས་འདུའི་ཕྱོགས་སྡོམ་སོགས་ཡོད།

༧༢ ཕྱོགས་སྡོམ་ལ་ཁྱབ་ཁོངས་ཀྱི་ཐད་ནས་དབྱེ་ན། མི་སྒེར་གྱི་ཕྱོགས་སྡོམ་དང་། ཐུན་མོང་གི་ཕྱོགས་སྡོམ་གཉིས་ཡོད།

༧༣ ཕྱིགས་སྡོམ་ལ་དུས་བཀག་གི་ཐད་ནས་དབྱེ་ན། ལོ་འཁོར་གྱི་ཕྱོགས་སྡོམ་དང་། ལོ་ཕྱེད་ཀྱི་ཕྱོགས་སྡོམ། དུས་ཚིགས་ཀྱི་ཕྱོགས་སྡོམ། ཟླ་རེའི་ཕྱོགས་སྡོམ། ཟླ་ཕྱེད་ཀྱི་ཕྱོགས་སྡོམ་སོགས་ཡོད་དོ།

༧༤ ཕྱོགས་སྡོམ་གྱི་འབྲི་སྟངས་སམ་ཕྱོགས་སྡོམ་ལ་ཚང་དགོས་པའི་ནང་དོན།

ལན་དུ། 1ཁ་བྱང་། 2གཞུང་དངོས། 3 མིང་དང་ལོ་ཟླ་ཚེས་གྲངས་བཅས་སོ།

༧༥ ཕྱོགས་སྡོམ་ལ་ཕན་ནུས་ཅི་འདྲ་ཡོད་དམ།

ལན་དུ། གྲུབ་འབྲས་གཏན་འཁེལ་བྱས་རྗེས་གནད་དོན་བཙལ་བ་དང་། དེ་ལས་ཉམས་མྱོང་དང་བསླབ་བྱ་བླངས་ནས་དུས་རིམ་རྗེས་མའི་བྱ་བར་སློབ་སྟོན་བྱེད་ཆོག་པ་དང་གཅིག །

དུས་ཐོག་ཏུ་གོང་རིམ་ལ་སྙན་སེང་ཞུས་ཏེ་གོང་རིམ་གྱི་རྒྱབ་སྐྱོར་དང་རོགས་རམ་འཐོབ་པར་བྱེད་པ་དང་གཉིས། ཁྱོན་ཡོངས་ཀྱི་རང་བཞིན་ལྡན་པའི་ཆོས་ཉིད་ཕྱོགས་སྡོམ་བྱས་ནས་སྣེ་གཅིག་གིས་ཁྱོན་ཡོངས་འཁྲིད་ཐུབ་པ་དང་གསུམ། མི་རྣམས་ཀྱིས་གནད་དོན་ལ་ལྟ་ཞིབ་དང་། དབྱེ་ཞིབ། ཐག་གཅོད་བཅས་བྱ་རྒྱུའི་འཇོན་ཐང་ཇེ་ཆེར་འགྲོ་ཐུབ་པ་དང་གསུམ་མོ།

སྨྲས་པ། 

དཔྱད་གཞི་འདི་ཉིད་རང་གི་སློབ་ཁྲིད་ཀྱི་ཉམས་མྱོང་དང་ལྷག་ཏུ་སྒེར་རྩེ་རྫོང་གི་སློབ་མ་ཚོར་སྟབས་བདེ་སྐྲུན་ཆེད་དུ་བསླབ་གཞིའི་ནང་ཐོན་པའི་སྦྱང་གཞི་དང་གཙོ་གནད་དཀའ་གནད་གཞི་གཅིག་ཏུ་བཏུས་པས། བློ་འཛིན་བདེ་བའི་ཁྱད་ཆོས་ལྡན་ཡོད་པར་འདོད། རེད་དེ་འདིའི་ནང་དུ་མིང་འགྲེལ་འདུས་མེད་ལ་འདིར་མི་ཐོན་པའི་དྲི་བ་མི་ཉུང་བ་ཞིག་དང་། རང་གིས་མ་ཤེས་པའི་གནད་དོན་མང་པོ་ཞིག་ཡོད་སྲིད་པས། དགེ་རྒན་དང་སློབ་མ་ནས་དཔྱད་གཞི་ཙམ་དུ་བཟུང་ནས་སློབ་དེབ་དང་འབྲེལ་བ་བྱས་ཏེ་དབྱེ་ཞིབ་བྱ་རྒྱུ་ཤིན་ཏུ་གལ། དེ་བས་རྩོམ་རིག་ཤེས་བྱ་དང་ནོར་ཉེན་ཆེ་བའི་དྲི་བ་རེ་ཟུང་ཁོ་པས་གཞན་དུ་བསྡུས་ཡོད་པས། དེ་བཞིན་བལྟ་ཀློག་བགྱིས་ཏེ་མི་འདང་བའི་ས་ལ་དགོངས་ཚུལ་ལྷུག་པོར་གནང་རྒྱུའི་རེ་བ་ཆེའོ། 


